
Dda 

Dysgwyr yn mwynhau paned yn y 
Caffi Blas 

Bygythiad i Ysbyty 

Un  o’r  dewisiadau  sy’n  wynebu 
Awdurdodau  Iechyd  ardal  Bro  Taf  yw 
cau naill ai gwasanaeth Damweiniau ac 
Argyfwng  24  awr  Ysbyty  Brenhinol 
Morgannwg  neu  gwasanaeth  24  awr 
Ysbyty Tywysog Siarl ym Merthyr. 
Mae  Ymddiriedolaeth  Iechyd 

Pontypridd a Rhondda ar hyn o bryd yn 
ystyried  manteision  a  pheryglon  uno 
Ymddiriedolaethau Iechyd Pontypridd a 
Rhondda  gyda  Gogledd  Morgannwg. 
Yn  barod  mae  nifer  o 
Ymddiriedolaethau eraill wedi cyhoeddi 
eu  cynlluniau  ad­drefnu  a  disgwyliwyd 
y byddai dogfen ymgynghorol yn cael ei 
gyhoeddi  ym  mis  Ionawr.  Ond 
oherwydd  ymateb  y  cyhoedd  i’r 
awgrymiadau  mae’n  bosib  na  fydd 
unrhyw  wybodaeth  am  yr  adrefnu 
arfaethedig  yn  cael  ei  gyhoeddi  tan  yr 
Haf. 

Datblygu Parc 
Busnes 

Mae Gweinidog Diwydiant  y Cynulliad 
wedi  cefnogi  cais  i  ddatblygu  parc 
busnes can erw yng Nghapel Llanilltern 
rhwng Cyffordd  33  yr M4  a Chreigiau. 
Mewn  cais  cynllunio  ar  y  cyd  rhwng y 
datblygwyr  a’r  Cynulliad mae’n  fwriad 
adeiladu  swyddfeydd  a  phencadlysoedd 
i gwmnïau a gwesty moethus pum seren. 
Y bwriad yw creu safle busnes o safon 

r yn gw l a d o l   f yd d   yn     d en u 
pencadlysoedd  corfforaethol,  adrannau 
ymchwil  a  gwasanaethau  ariannol  a 
busnes  fydd    yn  cyflogi hyd  at  8,000  o 
bobl mewn swyddi â chyflogau da. 
Hefyd  mae’n  fwriad  datblygu 

gwasanaeth Parcio a Chludo ar y safle i 
alluogi pobl i gyrraedd Caerdydd mewn 
bysiau  ac  osgoi'r  tagfeydd  enfawr  ar  yr 
M4  a’r  ffordd  gyswllt  i  Fae  Caerdydd. 
Mae’r  ymateb  lleol  hyd  yn  hyn  wedi 

Anrheg Nadolig 
Mae’r  delynores  Glenda  Clwyd  o 
Bentre’r  Eglwys  wedi  rhyddhau  CD 
newydd  o’i  hoff  alawon  clasurol  a 
Cymreig.  Glenda  oedd  merch  tywydd 
cyntaf  S4C  ac  nawr  mae  wedi  ail­ 
sefydlu  fel  telynores  broffesiynol  ac  yn 
cynnal  dosbarthiadau  telyn  ac  yn 
perfformio  mewn  priodasau.    Bydd 
Glenda  yn  siop  Borders  Llantrisant  ar 
ddydd Sadwrn, 16 Rhagfyr, rhwng 12 a 
3  o’r  gloch.  Mae’r  CD  yn  gwneud 
anrheg Nadolig ardderchog. 

Ar  drothwy  blwyddyn  newydd  mae 
gweithgareddau’r  Ganolfan  yn  prysuro. 
Eisoes  mae  amrywiaeth  o  gyrsiau  yn 
rhedeg  yn  wythnosol  ac  mae  rhestr 
newydd  o  gyrsiau  ychwanegol  sydd  ar 
fin  dechrau  ym  mis  Ionawr.  Os  oes 
gennych ddiddordeb mewn ehangu eich 
gwybodaeth  mae  cyrsiau  newydd  yn  y 
meysydd canlynol: 

Crochenwaith,  Ffotograffiaeth, 
Ioga, Sbaeneg, Ffrangeg, Gosod blodau, 
Cyfrifiaduron. 
Yn  ogystal  â  hyn  mae’r  gwegaffi 

‘Café  Blas’  bellach  ar  agor  rhwng 
10a.m.  a  8  p.m.  (Llun  ­  Gwener). 
Gallwch  alw  draw  i  ddefnyddio  un  o’r 
24  cyfrifiadur  neu  fanteisio  ar  yr 
amrywiaeth blasus o gynnyrch masnach 
deg, Cymreig ac organig yn y caffi. 
Yn  ystod  y  flwyddyn  newydd  bydd 

amrywiaeth  o weithgareddau  ar  gyfer  y 
cyhoedd  gan  gynnwys  clwb  ffilm, 
Eisteddfod  y  dysgwyr,  dathliad  Gŵyl 
Ddewi a noson arbennig i’r mamau gael 
ychydig o ofal cariadus i gyd fynd â Sul 
y  Mamau.  Am  wybodaeth  bellach  am 
gyrsiau  a  gweithgareddau’r  ganolfan 
beth am alw draw neu gallwch gysylltu 
â’r Ganolfan ar 01443 219589. 

bod  yn gymysg, mae  llawer yn pryderu 
y  bydd  y  datblygiad  hwn  yn  arwain  at 
lenwi'r ardal wledig olaf rhwng y ddinas 
a’r  cymoedd.  Mae’r  drafnidiaeth  ar  yr 
M4 yn cynyddu’n ddyddiol ac yn cael ei 
atal yn llwyr yn aml a bydd y datblygiad 
yma yn gwaethygu’r sefyllfa.



Cinio Nadolig 
8yh Nos Fawrth, 19 Rhagfyr 

Canu Carolau 
7yh Nos Iau 21 Rhagfyr 
o Neuadd Pentyrch 

Rifiw 
8yh 19 Ionawr 2007 
Neuadd Pentyrch 

Manylion pellach: 
029 20891577 

CLWB Y 
DWRLYN 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 2  Chwefror 2007 
Erthyglau a straeon 
i gyrraedd erbyn 
24 Ionawr 2007 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Sioned Mair 
Coginio ar gyfer y Nadolig 

Nos Fercher, 13 Rhagfyr 
Neuadd Ysgol Creigiau 

Nia Parry 
Yn sôn am ei gwaith 

fel cyflwynydd teledu 
Nos Fercher, 10 Ionawr 

Neuadd Pentyrch 

Am ragor o fanylion, ffoniwch: 
Carol Davies, Ysgrifennydd 

029 20892038 

CYMDEITHAS 
GYMRAEG 

LLANTRISANT 

Cinio Nadolig 
Y Ddraenog 

Nos Wener 15 Rhagfyr 

Manylion:01443 218077 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CYLCH 
CADWGAN 

Damian Walford Davies 
yn siarad ar y testun: 
‘Waldo Williams’ 

Nos Wener 26 Ionawr 2007 
am 8.00pm. 

yn Neuadd y Pentref Efail Isaf 

Cydnabyddir cefnogaeth 
yr Academi Gymreig 

Apêl Creigiau, Pentyrch a Gwaelod y 
Garth Eisteddfod Genedlaethol 

Caerdydd 2008 

Cinio Santes 
Dwynwen 

8yh, Nos Fercher 
24 Ionawr 2007 

Tafarn Gwaelod y Garth 
Tocynnau: £25 

Twmpath Dawns 
yng nghwmni 

Dawnswyr Nantgarw 
7.30yh, 27 Ionawr 
Neuadd Dowlais, 
Llanilltud Faerdref 
Tocynnau: £7 

029 20890040 

Gair wrth Ddathlu 
A  Tafod  Elái  yn  dathlu  ei 
benblwydd  carwn  ddiolch  i  Eric  a 
Dilwen  Davies,  Llantrisant,  am 
ddosbarthu’r  papur  i  Portreeve 
Close ar hyd y blynyddoedd 

Yn gywir, 
Ann Coombes 

Diolch i bawb 
Diolch  i  bawb  sydd  yn  cynorthwyo 
Tafod Elái ­ mae llu o bobl wrthi  yn 
casglu  newyddion,  tynnu  lluniau, 
dosbarthu a hel tanysgrifiadau. 
Mae  pawb  wedi  mwynhau  gweld 
ambell  i  dudalen  lliw  a  gobeithiwn 
parhau  i  ddod  â  blas  o  fywyd 
Cymraeg yr ardal  i chi.

PONTYPRIDD 

Gohebydd Lleol: Jayne Rees 

PENTYRCH 
Gohebydd Lleol: Marian Wynne 

Clwb y Dwrlyn 
Noson  gwis  oedd  wedi  ei  threfnu  gan 
Glwb y Dwrlyn ar gyfer mis Tachwedd 
ac er y tywydd garw daeth criw ynghyd 
i  Glwb  Rygbi  Pentyrch  i  fesur  eu 
gwybodaeth  gyffredinol.  Y  cwis  feistri 
oedd  Eleri  a  Ken  Jones  ac  fe  gafwyd 
toreth  o  gwestiynau  ar  ystod  eang  o 
bynciau.  Er  gwaethaf  ymgais  rhai  i 
darfu ar ymdrechion eu gwrthwynebwyr 
ac ambell gwyn ynghylch rhyw ateb neu 
gilydd,  llwyddodd  Eleri  a  Ken  i  gadw 
trefn ar y gweithgareddau! 
Ar ddiwedd yr ornest dyfarnwyd taw’r 

tîm  buddugol  oedd  Ann  Dwynwen, 
Rhodri  Jones  a  Margaret  Roberts. 
Llongyfarchiadau iddyn’ nhw a diolch i 
Ken ac Eleri am drefnu’r cwis a chynnal 
noson hynod o ddifyr. 

Genedigaeth 
Llongyfarchiadau  gwresog  i  Eirian  a 
Trystan Edwards  ar  enedigaeth  eu mab 
bach,  Deio  Llŷr,  ar  y  27ain  o  Hydref. 
Mae  Elain  a  Gruffudd  wrth  eu  boddau 
gyda’u  cefnder    newydd  ac  mae  yna 
lawenydd  mawr  yng  nghartref  Taid  a 
Nain,  sef  Ann  ac  Emlyn,  yma  ym 
Mhentyrch.  Pob  dymuniad  da  i’r  teulu 
bach yn Llandaf. 

Dymuniadau Da 
Mae’n  dda  gweld  Gwyneth  Williams 
g a r t r e f     y n   d i l y n   e i 
l l a w d r i n i a e t h . D a n f on wn   e i n 
dymuniadau  gorau  am  adferiad  llwyr 
iddi.
Dymunwn  adferiad  buan  i  Siân 

Williams, merch  Gareth  ac  Yvonne,  ar 
ôl  ei damwain car anffodus. 
Danfonwn  ein  dymuniadau  gorau  at 

Meinir  Howells  hefyd  ar  ôl  iddi  hithau 
fod yn yr ysbyty yn ddiweddar. 

Cydymdeimlad 
Estynnwn  ein  cydymdeimlad  dwys  i 
Allan ac Eiry Rochford a’r  teulu wedi i 
Allan golli ei chwaer yn ddiweddar. 

Huw wrth y Llyw 
Llongyfarchiadau  a  dymuniadau  da  i 
Huw  Llywelyn  Davies  ar  ei  ethol 
yn  Gadeirydd  y Pwyllgor Gwaith  sy’n 
cyd l ynu’ r   h ol l   dr efn i adau  ar 
gyfer  Eisteddfod  Caerdydd  a’r  Cylch 
2008.  Wrth  dderbyn  y  cyfrifoldeb 
dywedodd  Huw  “Mae’n  fraint  ac  yn 
anrhydedd  i  fod  yn  rhan  o  dîm 
brwdfrydig  sydd  am  sicrhau  llwyddiant 
y  Brifwyl  yn  ein  Prif  Ddinas.  Hoffwn 

annog  pawb  i  dynnu  at  ei  gilydd  ac  i 
gydweithio  ac  i  godi  ymwybyddiaeth 
trigolion y ddinas.” 
“Yn  barod  mae  pethau  yn  argoeli’n 

dda gyda llu o weithgareddau codi arian 
wedi  eu  trefnu  gan  y  pwyllgorau  apêl 
lleol.  Mae'r  gwaith  o  lunio  rhestr 
testunau  a  dewis  beirniaid  yn mynd  yn 
ei flaen yn hwylus iawn ac mae rhaglen 
gref  a  diddorol  eisoes  ar  y  ffordd” 
meddai Huw. 
Yr  Athro  Sioned  Davies  yw’r  Is­ 

gadeirydd  a   Gil l  Gri ffiths  yw 
Ysgrifennydd y Pwyllgor Gwaith. 

Cadeirydd newydd i Fenter Caerdydd 
Llongyfarchiadau  a  dymuniadau  da  i 
Penri Williams ar ei ethol yn Gadeirydd 
newydd Menter Caerdydd yn y Cyfarfod 

YSGOL 
EVAN JAMES 

www.ysgolevanjames.co.uk 

FFARWELIO 
'Rydym yn ffarwelio a Mr Ioan Thomas 
ar ôl tair blynedd ar ddeg yn yr ysgol a 
bydd  yn  gadael  bwlch  mawr.  Diolch 
iddo  am  ei  ymroddiad  a'i  holl 
gyfraniadau  i  weithgareddau'r  ysgol. 
Bu'n  frwdfrydig  iawn  wrth  drefnu'r 
t i m a u   r y g b i   a   p h ê l ­ d r o e d . 
Llongyfarchiadau  iddo  ar  ei  swydd 
newydd  yn  ddirprwy  bennaeth  Ysgol 
Gymraeg Abercynon a phob hwyl iddo. 

GWEITHGAREDDAU'R NADOLIG 
Mae  pawb  wedi  bod  yn  brysur  yn 
paratoi ar gyfer gwasanaethau a sioeau'r 
Nadol ig.    Bydd  per fformiadau 
dosbarthiadau 1 i 8 yn yr ysgol : 
Meithrin – 'Stori'r Nadolig' 
Derbyn – 'Y Nadolig Cyntaf' 
Blwyddyn 1 – 'O Na! Nadolig' 
Blwyddyn 2 – 'Santa Ar Streic'. 

Bydd  dosbarthiadau  9  i  12  yn 
perfformio  yn  Eglwys  Unedig  Dewi 
Sant : 
Blwyddyn 3 a 4 – Gwasanaeth Nadolig 
Blwyddyn  5  a  6  –  Sioe  'Ceidwad  Y 
Byd'. 

PANTOMEIM 
Mae plant dosbarthiadau 3 i 8 yn edrych 
ymlaen at fynd i bantomeim 'Martyn Ap 
Croeso'  yn  Theatr  Y  Miwni  ddechrau 
Rhagfyr. 

CHWARAEON 
Curodd  tîm  rygbi'r  ysgol  dîm  Ysgol 
Gynradd Cilfynydd o 30  i 15 yn rownd 
gyntaf  Cwpan  Ysgolion  Pontypridd  i 
dimau dan 11 oed. 

Blynyddol  fis  Tachwedd.  Mae  Penri’n 
cymryd  yr  awenau  oddi  wrth  Gwen 
Awbrey,  sydd  wedi  bod  yn  Gadeirydd 
ers  tair  blynedd.  Yn  ogystal  â 
Chadeirydd  newydd,  etholwyd  Siôn 
Williams yn Drysorydd a Rhun Jones yn 
Ysgrifennydd. 

Dyweddïo 
Llongyfarchiadau  i  dair  o  ferched  yr 
ardal ar eu dyweddiadau yn ystod y mis 
diwethaf. 
Yn gyntaf, mae'r delynores, Katherine 

Thomas,  yn  wreiddiol  o  Bwllgwaun 
wedi  dyweddïo  â  Gareth  Butcher  a 
bellach  yn  byw  yng  Nghlydach  South, 
ger Y Fenni. 
Yn ail, mae Sara Mair, merch Meinir 

Heulyn  a  Brian  Raby,  Tyfica  Road, 
wedi  dyweddïo  â  Robbie  Bellshaw  o 
Paisley, Yr Alban. Maent yn byw ac yn 
gweithio yn Chamonix, Ffrainc. 
Nôl  ym  Mhontypridd  mae  Catherine 

Jones,  o  Ynysybwl  wedi  dyweddïo  â 
Matthew  Webb,  yn  wreiddiol  o 
Aberpennar. Maent wedi ymgartrefu ym 
Mharc  Prospect,  Graigwen.  Mae 
Catherine yn athrawes yn Ysgol Dolau a 
Matthew  yn  Ysgol  Gyfun  Cwm 
Rhymni. 

Menter Iaith 
Sadwrn Siarad 

Sadwrn Siarad i oedolion. 
Ydych chi'n dysgu Cymraeg 

ac eisiau ymarfer? 

Dewch i'r Sadwrn Siarad ar 
27 Ionawr 2007 ym 

Mhrifysgol Morgannwg, 
Pontypridd 

rhwng 9.30am a 4pm! 

Gwersi a Coffi & Cinio 
am £10!! 

I gofrestru ffoniwch 
01685 877183

Llun Ll iw o ’r  Gorffennol 

Ysgol 
Garth Olwg 

Clwb Garddio 
Mae  Clwb  Garddio  Garth  Olwg  wedi 
dechrau cwrdd bob nos Iau. Mae’r plant 
eisoes  wedi  bod  at  Randiroedd    Maes 
Gwyn er mwyn gweld ein rhandir ni ac 
wedi  dechrau  plannu  bylbiau  yn  barod 
at y Gwanwyn. 

Rhys Ailgylchu 
Bu  Rhys  Ailgylchu  yma  o’r  Sir  yn 
siarad  gyda’r  plant  am  bwysigrwydd 
ailgylchu. Roedd y plant wrth eu boddau 
yn gweld ei wisg ddiddorol a bydd pawb 
yn ymdrechu i ailgylchu yn y tŷ. 

Gofal Ar Yr Heol 
Bu Sioe Gofal ar yr Heol gyda’r brodyr 
Gregory  yma ar y 6ed o Hydref. Roedd 
y sioe yn llawn hwyl a sbri ac yn cyfleu 
neges bwysig dros ben. 

Water Aid 
Dewisodd  y  Cyngor Ysgol  godi  arian  i 
elusen WaterAid fel rhan o’n dathliadau 
Cynhaeaf. Creodd y plant goeden arian i 
gynrychioli  Coeden  Bywyd  gan 
ddefnyddio darnau o arian. 

Gwasanaeth Cynhaeaf 
Bu  Gwen  Emyr  yma  i  gymryd 
Gwasanaeth arbennig. Daeth hi  i  siarad 
gyda’r  plant  am  ei  phrofiadau  hi  wrth 
iddi deithio o amgylch De America. 

Jeans For Genes 
Gwisgodd pawb jeans i’r ysgol ar y 6ed 
o Hydref i  gefnogi “Jeans for Genes”. 

Plannu Coed 
Bu  Blynyddoedd  4,  5  a  6  i  lawr  ym 
Mhorthcerry  yn  plannu  coed  ac  yn 
dysgu am goed. 

Jambori 
Bu  plant  yr  adran  Iau  yn  cymryd  rhan 
yn Jambori yr Urdd. Roedd y plant wrth 
eu  boddau  yn  dysgu’r  caneuon  sy’n 
llawn hwyl. 

Alys Wall a Mared Jarman 
yn perfformio i  UCAN 

UCAN yn dathlu 
yng Ngwesty Hilton, Caerdydd 

Y Clwb Garddio 

Wythnos Affrica 

Cyngor yr Ysgol 

Cynhyrchiadau 
UCAN 

Panto Llanhari yng Ngŵyl Ddrama 1999 

Wythnos Affrica 
Rydyn  ni  wedi  cynnal wythnos Affrica 
yn  ein  hysgol  ni.  Dysgodd  y  plant  am 
fywyd  yn Affrica,  danfonwyd  llythyron 
i blant mewn ysgol  yn Uganda, crëwyd 
gwaith  celf  arbennig  gyda’r  plant  yn 
gwneud  eu  mygydau,  potiau  a 
phatrymau Affricanaidd. 

Ymweliad gan Emma Coates 
Fel rhan o wythnos Affrica daeth Emma 
Coates  mewn  am  fore  i  siarad  gyda’r 
plant am ei phrofiadau hi pan oedd hi’n 
byw  yn  Nigeria.  Mae  hi  wedi  rhoi 
benthyg  mygydau,  dillad,  offerynnau  a 
gemwaith  hyfryd  i  ni.  Cafodd  y  plant 
fwynhad arbennig yn gwisgo’r dillad ac 
yn  ceisio  canu’r  offerynnau.  Diolch  yn 
fawr iawn Emma! 

Croesawu Myfyrwyr 
Rydym  yn  croesawu  dwy  fyfyrwraig  o 
Athrofa Prifysgol Caerdydd atom. Bydd 
Diane Bettridge a Hannah Price  yn dod 
atom  ar  eu  hymarfer  dysgu  olaf.  Yn 
ogystal,  croesawn  Zoe  Spragg  o  Goleg 
Morgannwg  ac  Alex  Hughes  o  Goleg 
Penybont.

Cynhyrchiadau 
UCAN 

Fy enw i yw Alys Wall a dw i’n 12 oed. 
Dw  i’n  byw  yng Nghreigiau  ac  dw  i’n 
mynychu  Ysgol  Gyfun  Plasmawr.    Yn 
ystod  fy  mlwyddyn  olaf  yn  ysgol 
Gynradd Creigiau ces fy nghofrestru fel 
person sydd â nam ar fy ngolwg. 
Yn  ystod  fy  hanner  tymor  cyntaf  pan 

yn  ysgol  Plasmawr  fe  es  i  Wersyll  yr 
Urdd  yn  Llangrannog  gyda  RNIB  am 
wythnos  gyda  phlant  eraill  sydd  â  nam 
ar  eu  golwg.    Yn  ystod  yr  wythnos  fe 
wnaethon  nifer  o  weithdai  drama  oedd 
yn  cael  eu  rhedeg  gan  Bernie  a  Jane 
Latham.  Mae Bernie a Jane wedi ffurfio 
cwmni drama o’r enw UCAN.   Bwriad 
UCAN  yw  rhoi  cyfleon  i  blant  sydd  â 
nam ar eu golwg. 
Actor  ydy  Bernie,  ac  mae’n 

adnabyddus  am  actio  mewn  operau 
sebon  teledu  fel  ‘Pobol  y  Cwm’  a 
‘Hollyoaks’.  Fe ges i amser bendigedig 
ac  fe  wnes  i  ffrindiau  gyda  llawer  o 
blant  ddeuai  o  led  led  Cymru  sydd  yn 
deall  y  problemau  o  fyw  mewn  byd 
sydd â chymaint o rwystrau i bobl â nam 
ar eu golwg. 
Yr  oeddwn  yn  gallu  cadw  mewn 

cysylltiad  gyda  fy  ffrindiau  newydd 
trwy’r  ffôn,  ‘Windows Messenger’  neu 
ebost.  Dw i newydd ddod yn ôl o fy ail 
ymweliad  â    Llangrannog  –  ac 
oherwydd  fy  mod  yn  gallu  siarad  â  fy 
ffrindiau newydd yn y cyfamser yr oedd 
yr ail ymweliad yn lot gwell na’r cyntaf 
hyd yn oed. 
O’r  cychwyn  cyntaf,  mwynheais  fy 

hun yn gwneud gwaith UCAN, a bellach 
dw  i  ar  y  Pwyllgor.    Mae  ‘na  nifer  o 
blant  ar  Bwyllgor  UCAN  a  dw  i’n 
gyfrifol am hybu’r iaith Gymraeg trwy’r 
gweithdai.    Mae  fy  ffrind  o  ysgol 
Plasmawr,  Mared  Jarman,  merch 
Geraint  a  Nia  Caron,  hefyd  ar  y 
Pwyllgor  ac  rydym  yn  gallu  trafod  a 
rhannu syniadau gyda’n gilydd. 
Fe  lansiwyd  UCAN  ym Mis Mawrth 

eleni mewn  seremoni  yn   Theatr  y Gât 
yn  y Rhath, Caerdydd.   Bryd hynny,  fe 
gawson ni bythefnos i drefnu sgript ac i 

baratoi    perfformiad  ar  gyfer  y  sioe 
agoriadol.  Yr oedd yn bwysig iawn i ni 
allu  gwneud  y  gwaith  ein  hunan  ac  i 
berfformio  o  flaen  y  bobl  bwysig  oedd 
yn  y  gynulleidfa,  gan  gynnwys  ein 
teuluoedd. 
Yr  oedd  y  profiad  yn  anhygoel!    Yr 

oedd  yn  bwysig dangos bod plant gyda 
nam  ar  eu  golwg  yn  gallu  gwneud 
drama a miwsig – ac mewn gwirionedd, 
rydym  yn  gallu  gwneud unrhyw beth  – 
rydym jyst eisiau y cyfle i wneud hyn. 
Os  oes  ganddoch  nam  ar  eich  golwg 

rydych  yn  teimlo’ch  bod  chi  ddim  yn 
cyrraedd  at  ddisgwyliadau  pobl  sydd 
heb  broblemau.    Ambell  waith  rydych 
yn  teimlo’n  swil  a  heb  fod  yn 
gymdeithasol.   Ond mae cwmni UCAN 
wedi creu awyrgylch ble gall plant yn yr 
un sefyllfa ymlacio, cael sbort, a dangos 
eu  doniau  creadigol  wrth  ddatblygu 
gyda’n gilydd. 
Daeth ein moment fawr ddydd Sadwrn 

23  Medi  2006,  pan  enillodd  UCAN  y 
“Children’s  Champion  Award”  yn 
seremoni  Wobrwyo  y  Loteri 
Genedlaethol, yn Llundain. 
Chawson  ni  ddim  help  ariannol  o’r 

llwyddiant  ‘ma,  ond  fe  gawson  ni  y 
cyfle i sicrhau bod pobl ar draws Cymru 
yn clywed am waith UCAN a’r gobaith 
yw  perswadio  pobl  i  roi  cyfraniadau  i 
helpu’r  elusen  UCAN  i  gario  ymlaen 
gyda’i gwaith ffantastig. 
Os  yw  pobl  eisiau  cysylltu  â UCAN, 

ysgrifennwch neu ffoniwch: 
UCAN Productions 

d/o RNIB Cymru 
Trident Court 
East Moors Road 
CAERDYDD CF24 5TD 
Ffon: 07812 051815 
Ebost: info@ucanproductions.org 

Er mwyn  dathlu  y  llwyddiant  ‘ma  yr 
wythnos  ddiweddaf  fe  gynhaliom  ein 
seremoni  ein  hunan  yng  Ngwesty  yr 
Hilton,  yng  Nghaerdydd.    Yn  ystod  y 
noson  derbyniodd  bob  plentyn 
dystysgrif  am  eu  campau  a’u  gwaith 
caled yn helpu UCAN i ennill y wobr. 
Fel  aelod  o’r  pwyllgor  dw  i  wedi 

gwneud  nifer  o  gyfweliadau,  gan 
gynnwys y rhaglen blant ‘Ffeil’ a hefyd, 

gyda help y Prifathro, Mr Geraint Rees 
a Mrs Meinir Rees, Athrawes gyda gofal 
am  Anghenion  Arbennig,  dw  i  wedi 
cwrdd  â  chriw  o  deledu  Hwngaraidd  i 
esbonio  sut  mae  ysgol  Plasmawr  yn 
helpu plant  fel  fi a Mared.   Hefyd ar  y 
6ed  o  Dachwedd  bum  yn  cwrdd  â’r 
Gweinidog dros Addysg yn y Cynulliad, 
Jane  Davidson.    Dw  i  eisiau  tynnu  ei 
sylw  hi  at  y  problemau  sy’n  wynebu 
plant gyda nam ar eu golwg – yr angen 
am  lyfrau  a  defnydd  darllen  addas  i 
blant fel fi. 
Yr  ydym  yn  ymgyrchu  i  gael  llyfrau 

neu  fiwsig  mewn  print  bras  –  yn 
Gymraeg a Saesneg ­ yn y siopau neu ar 
silffoedd  llyfrgelloedd  Cymru.    Er 
enghraifft,  dyw  hi  ddim  yn  bosib  cael 
llyfr  diweddaraf  Harry  Potter  mewn 
print bras – yn fy marn i dyw hyn ddim 
yn  deg.    Hefyd,  ble  mae  llyfrau  print 
bras  ar  gael,  weithiau  dyw’r  storïau 
ddim yn addas i blant o’m oedran i. 
Mae  gweithio  gyda UCAN wedi  rhoi 

hyder  i  mi  i  wneud  y  fath  beth. 
Gobeithio  gall  UCAN  barhau  gyda’i 
gwaith  yn  y  dyfodol  –  byddaf  y  trio  fy 
ngorau  glas  i  sicrhau  y  bydd  hyn  yn 
digwydd. 

Alys Wall 
Creigiau 

TONYREFAIL 
Gohebydd Lleol: 

Helen Prosser – 01443 671577 

Ewch am Dro 
Walter  Jones,  sy’n  byw  yn Nhonyrefail 
yw  Cadeirydd  Cerddwyr  Taf  Elai  ac 
mae’n  gwahodd  pobl  leol  i  ymuno  â’r 
cerddwyr  i  fynd  am  dro.    Os  oes 
gennych  ddiddordeb,  cysylltwch  â 
Walter ar 670212. 

Chwarae bowls dros Gymru 
Pob  lwc  i  Mike  Prosser  fydd  yn 
cynrychioli  Cymru  mewn  twrnament 
bowls yn Hong Kong ym mis Rhagfyr. 

Bois Rygbi yn gwneud yn dda 
Llongyfarchiadau  i  Matthew  Rees  sy’n 
byw  yn  Nhonyrefail  ac  wedi  bod  yn 
gwisgo  crys  coch  Cymru  yn  ystod 
cyfres  yr  hydref.    Edrychwn  ymlaen  at 
weld  un  o  gyn­ddisgyblion  Ysgol 
Gynradd Gymraeg Tonyrefail  ac Ysgol 
Gyfun y Cymer yn gwisgo’r crys cyn bo 
hir.    Mae  Greg  Evans  erbyn  hyn  yn 
chwarae i Gaerwrangon.  Cafodd gapiau 
i Gymru dan 18 oed a dan 19 oed.

CREIGIAU 

Gohebydd Lleol: 
Nia Williams 

Ble ma’ nhw nawr? 

Wel,  gwyddom  lle  mae’r  Dr  Lowri 
Bowen –  rhy  bell  i  ffwrdd  i ddarllen  y 
pwt  yma,  ‘ddyliwn  i! Ond basai’n braf 
clywed gan unrhywun o aelodau’r teulu 
gyda hyn. 
Ydy,  mae  Lowri  yn  bell  iawn,  iawn 

o’r  pentref  bach  lle’i  ganed  –  sef  y 
Creigiau. Ers rhai misoedd bellach mae 
Lowri,  sy’n  feddyg,  allan  yn  yr 
Antartig  yn  treulio  deunaw  mis  yng 
Nghanol fan   Ymchwi l   Ar olwg 
Prydeinig  yr  Antartig  yn  Rothera.Yn 
gwmni  iddi mae Cymraes arall  ­ Paula 
Roberts,  gwyddonydd  o  Brifysgol 

Syr Wynff – y stiwdant? 
Dymuniadau  gorau  i  Wynfford  Elis 
Owen wrth iddo gychwyn ar gwrs dwy 
fl yn edd   dan   ada in   Pr i fysg o l 
Caer faddon .   Cwrs  ‘Addi ct i ons 
Counselling’  ydyw  ac  mae  dilyn  y 
math  yma  o  gwrs  wedi  bod  yn 
freuddwyd  gan  Wynfford  ers  tro. 
Mae’n  mynychu  ei  ddarlithoedd  yn 
East  Knoyle  –  a  byddai’n  braf  cael 
darllen  ychydig  am  ei  brofiadau  fel 
myfyriwr yn ogystal â chael ein goleuo 
ar y term Cymraeg am y cwrs arbennig 
hwn! 

Gwellhad llwyr a buan … 
… i Morwen Edwards, Parc y Bryn. Bu 
Morwen yn yr ysbyty yn ddiweddar ac 
anfonwn  ein  cofion  gorau  ati  a’n 
dymuniadau am wellhad buan. 

Cydymdeimlad 
Trist  yw  cofnodi  marwolaeth  Barbara 
Twining,  Parc  y  Bryn,  ddechrau’r mis. 
Roedd  Barbara  yn  ffrind  i  lawer  yn  y 
pentref ac wedi brwydro’n ddewr ac yn 
sir iol  yn  erbyn  afiechyd  cas. 
Cydymdeimlwn  â’i  theulu  yn  arw  – 
Charles ei gwr, Rebecca eu merch sy’n 
feddyg  yn  Salisbury,  a Daniel  eu mab 
sy’n  gweithio  ym  myd  cyfrifiaduron 
ym Mryste. 

Cydymdeimlwn hefyd â … 
… Colin a Nia, Elin a Morgan, 1, Llys 
Gwynno.  Bu  farw  ‘Taid’  ganol  mis 
Tachwedd. ‘Taid’ gafodd y  fath groeso 
gan  lawer  yn  yr  ardal  hon  wedi  iddo 
adael  ei  gartref  yn  Ninas  Mawddwy  i 
ddod  i  fyw  yma’n  y  de  gydag Ann  ac 
Islwyn  yn  Wenfo.  Brodor  o  ochrau 
Wrecsam ydoedd Walter Williams,  tad 
Colin ond treuliodd y rhan helaethaf o’i 
oes yn sir Feirionnydd ­ yn y Ganllwyd 
ac  yna  yn  Ninas  Mawddwy.  Bu’n 
brifathro  yno  am  flynyddoedd  lawer. 
Cynhaliwyd  yr  angladd  yn  Ebeneser, 
Dinas  Mawddwy  ar  yr  20fed  o 
Dachwedd. 

Efeilliaid! 
Llongyfarchiadau  i Nia Tudno a David 
yn  Hong  Kong  bell  sydd  newydd  gael 
efeilliaid  bach  –  dwy  ferch  fach,  yn 
chwiorydd  i  Charlie,  sydd  bellach  yn 
dair oed. Merch Mair ac Elwyn Tudno 
yw  Nia  –  llongyfarchwn  hwythau  a 

dymuno’n  dda  iddynt  pan  ant  allan  i 
weld  eu  hwyresau  newydd.  Dewch  â 
llun neu ddau i ni erbyn y rhifyn nesa. 

Cydymdeimlad 
Estynnwn  ein  cydymdeimlad  llwyraf  i 
John  Leach,  Y  Teras,  a’r  teulu  –  bu 
iddynt  golli  gwraig  a  mam  mor  ddi­ 
symwth  ddiwedd  mis  Tachwedd. 
Roedd  Christine  yn  ferch  ifanc,  llawn 
egni  a’i  chyfraniad  yn  fawr  yma’n  y 
pentref.  Cynhaliwyd  yr  angladd  yn 
Eglwys Dewi Sant, Groesfaen. 

Ymchwiliad i’r domen wastraff 
Mae’r   pwyllgor  amddiffyn  ­ 
fightthelandfill.co.uk  ­  yn  aros  am 
ymateb  barnwrol  i  benderfyniad 
Cyngor  Sir  Caerdydd  i  ymchwilio  tir 
ger  Rhydlafar  a  chyffordd  33  yr  M4, 
am  ei  addasrwydd  i  leoli  tomenni 
gwastraff. Bu Plaid Cymru ac eraill yn 
brwydro’n  galed  ers  tro  bellach  yn 
erbyn  y  lleoliad.  Cafwyd  cefnogaeth  i 
gynnig  a  osodwyd  gerbron  y  Sir  i 
ganolbwyntio  ar  ail­gylchu  a  sefydlu 
canolfan  ail­gylchu  ar  y  cyd  gyda 
Chasnewydd  a  Bro  Morgannwg. 
Cytunodd  y  Sir  i  ddatrys  y  broblem 
erbyn Gorffennaf  2007  ond  gofynnodd 
y Cyng Delme Bowen a’r pwyllgor am 
benderfyniad cyn gynted â phosib. 

Gwella Traffig 
Yn  dilyn  cyfarfod  safle  gyda’r  Cyng 
Delme Bowen  cytunodd swyddogion  y 
Sir i  ail­edrych ar gynllun diogelwch y 
pentref.  Bydd  Tesco  yn  gwella  ar  ei 
mynedfa,  ac  mi  fydd  y  Sir  yn  gosod 
mynegbyst  a  ‘bollards’  newydd 
gerllaw. Ar ôl cysylltu â phobl leol daw 
gwelliannau pellach megis arwynebedd 
newydd  i’r  ffordd  a  chyfyngu  ar 
gyflymdra  ceir.  Fe  osodir  arwyddion 
newydd a chyfyngir pwysau hefyd ar y 
pontydd  dros  y  rheilffordd  ger  Station 
Road. 

Bangor,  sy’  allan  yno  yn  mesur 
effeithiau  twymo  byd­eang  ar  Ynys 
Signy yn yr Antartig. Yn yr ysbyty lleol 
mae  Lowri  yn  gweithio  ond  yn  ei 
hamser  hamden  caiff  gyfle  i  sgio  neu 
chwarae  pêl­droed  gyda’i  ‘theulu’ 
estynedig  o  gyd­weithwyr.  Erbyn  hyn 
mae  Paula  ar  fin  dychwelyd  i  Gymru 
ond  ym  mis  Ebrill  nesa  bydd  cyfnod 
Lowri allan yn Rothera yn dod i ben. 
Trwy  ddamwain  landiodd  Lowri  yn 

y  swydd hon  –  a  hithau wedi  cwblhau 
ei  hastudiaethau  meddygol  roedd  am 
brofi  ychydig  o  antur  cyn  cychwyn  fel 
meddyg  yn  ysbyty  Gwent.  Ffrind 
gyfeiriodd  hi  at  hysbys  ar  y  we  – 
chwilio  am  antur?  –  wel,  dyma’r  ateb 
perffaith!  Be’n  well  na  chyfnod  o 
ddeunaw  mis  yn  yr  Antartig  –  yn 
gweithio fel meddyg ‘pob peth’? 
Mae  ei  diwrnod  gwaith  yn  cychwyn 

am  8.30am  –  gwaith  gweinyddol  i 
ddechrau  –  yna  checio’r  ebyst  –  yna’r 
syrjeri,  i  ddelio  â’r  amryfal  alwadau  o 
yddfau  tost  i  fân  anafiadau;  o 
ddeintyddiaeth  i’r  bendro  yn  sgîl 
problemau  deifio.  Ond  mae  ‘na 
alwadau  eraill  megis  adeiladu  gorsaf 
dywydd;  bod  yng  ngofal  yr  ail­gylchu; 
peintio  arwyddion  i  ddynodi  peryglon 
… a mwy! 
Mae  hi  wedi  mwynhau  profiadau 

anhygoel – fel hedfan awyren dros silff 
iâ Rutford; gweld ‘emperor penguin’ ar 
Benrhyn  Rothera;  chwarae  ‘pool’  a 
gwneud  croeseiriau!  Byddai’n  wych 
derbyn gair gan Lowri i ni gael ei hanes 
diweddara  –  neu  efallai  glywed  gan  ei 
rhieni Christine a Graham Bowen oedd 
yn  arfer  byw  ym  Mharc  y  Fro  – 
Graham yn athro yn ysgol Rhydfelen, a 
Christine  yn  dysgu  yn  y  Ddraenen 
Wen.  Bellach  maent  wedi  ymgartrefu 
yn y gorllewin. 

Oes  gennych  chi  hanesyn  diddorol? 
Plîs, cysylltwch – basai’n braf cyhoeddi 
eich  stori.  Ble  mae’ch  plant  chi 
bellach?  Byth  rhy  hen  i  fod  o 
ddiddordeb! 

Lowri Bowen

Ysgol 
Gymraeg 
Castellau 

GILFACH GOCH 
Gohebydd Lleol: 
Betsi Griffiths 

DRAMA GERDD 
Ymwelodd  aelodau  Capel  Moreia  a 
Chalfaria  â  Chanolfan  y  Mileniwm 
Caerdydd  i  weld  y  Ddrama­Gerdd 
"Amazing  Grace"  a  seiliwyd  ar  hanes 
Evan Roberts a Diwygiad 1904. Awdur 
y  Ddrama  Gerdd  oedd  Mal  Pope  a 
chymerwyd  rhan  gan Peter Karrie,Shan 
Cothi,  Margaret  Williams  a  Richard 
Munday.  Lluniwyd  y  gwisgoedd  gan 
David  Emanuel.  Roedd  y  cynhyrchiad 
yn  ardderchog  a  mwynhaodd  pawb  eu 
hunain  yn  fawr  iawn  Roedd  yn  dda  i 
weld  rhywun roedden ni  yn  ei  adnabod 
yn  y  cast  sef  Danny  Grehan.  Diolch  i 
Dawn Walters am drefnu'r daith. 

Gwasanaethau’r Nadolig 
Cynhelir  Gwasanaeth  Carolau  ym 
Moreia Nos  Sul  Rhagfyr  l0ed  am  6  o'r 
gloch. Croeso Cynnes i Bawb 
Cynhelir  Gwasanaeth  y  Plygain  yn 

Calfaria  am  11­30  yr  hwyr  ar  Noswyl 
Nadolig Croeso Cynnes i Bawb 

FFAIR GREFFTAU 
Dydd  Gwener  Tachwedd  l7ed  aeth  y 
Dosbarth  Cwiltio  a'r  Dosbarth Grefftau 
o'r  Ganolfan  i'r  Ffair  Grefftau  yn  yr 
Arena  Rhyngwladol  Roedd  pawb  wedi 
mwynhau  cerdded  o  gwmpas  y 
stondinau  i  weld  y  pethau  diweddaraf 
ym myd y crefftau.. 

Y SPARTANS 
Cynhaliodd  y  Spartans  Noson  o 
Adloniant  yn  y  Fferm  Bysgod  yn 
Hendre  Ifan  Goch  er  mwyn  codi  arian 
tuag  at  ymweliad  y  cyfeillion  o Ffrainc 
yr haf nesaf 

CYLCH MEITHRIN 
Mae'r  Cylch  Meithrin  am  ddiolch  i 
bawb  sydd  wedi  eu  helpu  yn  ystod  y 
tymor.  Diolch  i  bawb  ddaeth  i'r  Parti 
Calan  Gaeaf.  Codwyd  £80  tuag  at  y 
Meithrin.  Diolch  yn  arbennig  i  David 
Jones y D.J. a roddodd ei wasanaeth am 
y nesaf peth i ddim. Noson Plant mewn 

Angen  ­­­  er  gwaethaf  y  glaw  fe 
gerddodd pump o blant dwy flwydd oed 
o gwmpas y pentref  yn eu pyjamas gan 
godi £250 hanner  i Blant Mewn Angen 
a  hanner  i'r  Meithrin.  Da  iawn  Aston 
Newton, Molly  Llewelyn, Elisa Allen  , 
Jake Smith a Harenat Howells. 
Diolch  Arbennig  i'r  bobl  sydd 

wedi bod yn rhoi eu newid man yn y 
blychau  yn  Swyddfa'r  Post  a'r  Siop 
Sglodion.  Codwyd  £70  er mwyn  i'r 
rhai  bach  fynd  i  weld  Siôn  Corn. 
Diolch  i  Leanne  ac  Andrew 
Swyddfa'r Post a Tracey ac Andrew 
y Siop Sglodion. 
Diolch  yn  fawr  iawn  hefyd  i  staff 

y Co­op Garden Village a weithiodd 
yn galed i godi arian i brynu Crysau 
T i'r plant a'r cynorthwywyr. Diolch 
yn  fawr  iawn  am  yr  Ewyllys Da a'r 
help. 
Bydd y Meithrin yn cau dydd Mawrth 

Rhagfyr 19eg dros y Nadolig. 

Gwasanaeth Tân 
Bu’r Gwasanaeth Tân lleol yn ymweld â 
Blynyddoedd  2  a  5  i  sôn  am  beryglon 
tân  yn  y  cartref.   Cafwyd  tipyn  o  hwyl 
wrth wisgo  gwisgoedd  y  dynion  tân  ac 
wrth  ddringo  i  mewn  i’r  injan  dân  yn 
ystod yr ymweliad! 

Chwaraeon 
Mewn  gêm  bêl­droed  yn  erbyn  Ysgol 
Gwaun  Meisgyn,  sgoriwyd  unig  ddwy 
gôl y gêm gan Alex Davies Blwyddyn 3 
a  Luke  Benjamin,  Blwyddyn  5.    Rhaid 
sôn hefyd am Rhys Cutts, Blwyddyn 6 a 
gafodd  gêm  ardderchog      Da  iawn 
fechgyn! 
Mewn cystadleuaeth rygbi a drefnwyd 

dan  gynllun  Gleision  Caerdydd  , 
chwaraewyd 6 gêm, gan ennill 4 a cholli 
2.  Mae bechgyn a merched yr adran iau 
wedi mwynhau’r  sesiynau  hyfforddi  yn 
ystod y tymor hwn gyda Ben Rose. 

Bocsys Nadolig 
Casglwyd 80 o  focsys Nadolig eleni  fel 
rhan  o  gynllun  ‘Operation  Christmas 
Child’.  Diolch i bawb a gyfrannodd. 

Gala Nofio’r Urdd 
Bydd  nifer  o  blant  o’r  adran  Iau  yn 
cymryd  rhan  yn  y  Gala  flynyddol  ar 
Dachwedd 30ain.  Pob lwc iddyn nhw! 

Clwb Brecwast 
Bydd Clwb Brecwast Castellau yn agor 
ei  ddrysau  am  8.15  bore  Llun  Rhagfyr 
4ydd!    Mrs  Parfitt,  cogyddes  yr  ysgol 
sydd yn gwneud y trefniadau a gwelwyd 
gryn  ddiddordeb  yn  barod  gyda 
niferoedd rhwng 30 a 40 yn ymateb. 

Cymdeithas Rieni a Ffrindiau 
Cafwyd  cyfarfodydd  bywiog  y  tymor 
hwn gyda nifer o aelodau newydd.  Braf 
oedd  gweld  y  trydydd  llythyr 
newyddion  i  rieni  yn  mynd  allan  yr 
wythnos  hon  oddi  wrth  y  gymdeithas. 
Mae’n  argoeli’n  dda  ar  gyfer  y  Ffair 
Nadolig ar ddydd Mercher Rhagfyr 6ed! 

Nadolig yng Nghastellau 
Trefnwyd  amryw  o  ddigwyddiadau  yn 
yr ysgol ac yn y gymuned leol: 
Cyngherddau  Ysgol  Dydd  Mawrth  a 
Mercher Rhagfyr 12fed a 13eg. 
Gwasanaeth  y  Cyngor  Cymuned  nos 
Wener  Rhagfyr  8fed,  Llys  y  Cwm, 
Beddau 
Gŵyl Coed Nadolig Eglwys Llantrisant, 
prynhawn Sadwrn Rhagfyr 9fed 

Canolfan  Maes  Trisant,  Talbot  Green 
bore Gwener Rhagfyr 15fed 
Gwasanaeth  Castellau  yn  Eglwys  St 
Michael’s,  Beddau  dydd  Mawrth 
Rhagfyr 19eg 
Partïon  Nadolig  dydd  Llun  a  dydd 
Mawrth, Rhagfyr 18fed a 19eg 

Menter Iaith 

Cwrs Cyfieithu 
ar y Pryd 

Ydych chi eisiau darparu gwasanaeth 
cyfieithu ar y pryd i'ch grwp 

cymunedol / gwirfoddol neu i'ch 
ysgol leol? 

CWRS CYFIEITHU AR Y 
PRYD 

Gydag ELIN TUDUR BA, 
Caerdydd 

Prifysgol Morgannwg 
Trefforest, Pontypridd. 

7.00 – 9.00 BOB NOS LUN 
26ain CHWEFROR 2007 tan 

2ail EBRILL 2007. 
Cost: £30 i Wirfoddolwyr 

Cymunedol. 
£100 i Gyfieithwyr Proffesiynol. 

Cysylltwch â Rhian Powell, 
Cyfieithydd Cymunedol 

01685 877183 
rhianpowell@menteriaith.org

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

Priodas 
Priodwyd  Gareth,  mab  Alan  a  Sandie 
Rosser o Waelod y Garth, â Fiona ar yr 
unfed  ar  hugain  o  fis  Hydref. 
Cynhaliwyd  y  Seremoni  a'r  wledd 
briodas  yn  Amgueddfa  Hall’s  Croft  yn 
Stratford  upon  Avon.  Roedd  Siân, 
chwaer Gareth, yn un o’r chwe morwyn 
briodas  ac  roedd Richard  Blyth  a Alex 
Wynne,  ffrindiau  Gareth  o’i  ddyddiau 
Pri fysgol ,   yn   weision   priodas. 
Darllenodd Siân a Delyth Caffery, ffrind 
Gareth  o  Ysgol  Rhydfelen,  ddarn  o 
farddoniaeth  ddwyieithog.  Aeth  Gareth 
a  Fiona  ar  fordaith  o  amgylch  Môr  y 
Canoldir ar eu mis mêl. Maen nhw wedi 
ymgartrefu  yn  Witney  ger  Rhydychen, 
lle  mae  Gareth  yn  gweithio  fel 
cyfr ei th iwr   ac  mae  Fiona  yn 
ysgrifenyddes gyfreithiol. 

CENFIGENNU  AT  ACTORION 
IFANC 
Ro’n  i’n  cenfigennu atyn nhw,  fechgyn 
Ysgol  Plasmawr  oedd  yn  y  ddrama 
Breuddwyd Nos Wyl Ifan. 
Dim byd  yn erbyn  y merched ­ roedd 

eu perfformiad nhw hefyd yn drawiadol. 
Ond  roedd  yn  amlwg  i  rywun  a  arferai 
feddwl  fod  deall  Shakespeare  fel  trial 
datrys  y Côd Enigma fod  y bechgyn yn 
cael  hwyl  arni.  Yn  bwysicach  fyth, 
roedd hynny’n dod drosodd. 
Diolch  i’r  staff  am  y  paratoi,  i’r 

disgyblion  am  eu  gwaith  graenus,  i’r 
rhieni  am  ddygymod  â’r  strancio 
dramatig  oddi  ar  y  llwyfan  a  diolch  i’r 
tîm technolegol am fod y goleuo a’r sain 
yn  broffesiynol.  Roedd  y  gerddorfa’n 
dda  iawn,  yn  enwedig  wrth  newid 
cywair, wrth  chwarae miwsig Keystone 
Cops cyn bod criw Bottom yn cyrraedd 
y llwyfan. 
Penderfyniad  uchelgeisiol  efallai, 

llwyfannu  drama Shakespearaidd  yn  lle 
sioe gerdd. Ond â barnu wrth wynebau’r 
gynulleidfa, llwyddiant mawr. 

GWERS HANES 
Bu  Tachwedd  1912  yn  fis  lwcus  i 
Woodrow  Wilson  o’r  Democratiaid 
wrth  drechu’r  cyn­Arlywydd  Theodore 
Roosevelt  mewn  etholiad  yn  yr  Unol 
Daleithiau. 
Bu’n lwcus i ddwy Gymraes o bentrefi 

cyfagos. 
Yn gynta, Mrs Cora Bunn o Ffynnon 

Taf  ddathlodd  ei  phen­blwydd  yn  94 

oed ar Dachwedd 1 gartre gyda’i theulu. 
Yn  ail,  Mrs  Eileen  Jeremy  sy’n  byw 

yng  Nglan­y­llyn  ond  a  gafodd  ei  geni 
yn  Nantgarw  ar  Dachwedd  8,  1912. 
Dymuniadau gorau i’r ddwy. 

CWEST: DIM DIGON O RYBUDD 
Clywodd cwest fod dyn lleol wedi marw 
ar  ei  wyliau  mewn  man  lle  roedd  dau 
wedi marw’r flwyddyn gynt. 
Aeth  Philip  Jenkins,  peiriannydd  54 

oed o Ffynnon Taf, i drafferth dan ddŵr 
ger  traeth  Stavromenos  ar  ynys  Creta. 
Roedd  i  fod  ar  ei  wyliau  am  bythefnos 
gyda’i  gariad  Mary  Cook  fis  Awst  y 
llynedd. 
“Roedd  e’n  codi  ei  law  arna  i,” 

meddai  hi  yn  Llys  Crwner  Caerdydd. 
“Ar y dechrau ro’n i’n meddwl ei fod yn 
awgrymu y dylen i fynd i mewn i’r dŵr. 
Wedyn  sylweddolais  i  ei  fod  e  mewn 
trafferth.” 
Clywodd y llys fod baner rybudd goch 

ar y traeth yn rhy fach ac na allai pawb 
ei  gweld.  Dywedodd  y  cynrychiolydd 
gwyliau Mark Simpson,  gyrhaeddodd y 
traeth  yr  un  amser  â’r  ambiwlans,  nad 
oedd  wedi  cael  hyfforddiant  cymorth 
cynta  ac nad  oedd  yn  gwybod  rhif  ffôn 
achubwyr y traeth. 
Cofnododd  y  crwner Mary  Hassell,  a 

ddywedodd  fod  angen  “dysgu  nifer  o 
wersi,”  reithfarn  o  farwolaeth  drwy 
ddamwain. 

CWMNI FFENESTRI: CHWALFA? 
Mae  pennaeth  cwmni  ffenestri  o 
Ffynnon Taf, sy wedi cyhuddo rheolwyr 
o  dwyllo,    wedi  honni  iddo  golli  bron 
hanner miliwn o bunnau. 
Yn Llys y Goron Caerdydd dywedodd 

Haydn Evans iddo wneud camgymeriad 
mawr pan ofynnodd i ddau reolwr redeg 
Window World. 
Wrth  i’r  papur  hwn  fynd  i’r  wasg, 

roedd Neil Hughes wedi pledio’n euog i 
ddwyn  ac  yn  aros  i  gael  ei  ddedfrydu. 

Mae  Brian  Gay,  44  oed  o  Riwbeina, 
wedi  gwadu  iddo  ddwyn  £60,000  o’r 
busnes.  Honnodd  yr  erlyniad  nad  oedd 
Mr  Gay’n  defnyddio  anfonebau  ac  nad 
oedd yn cofnodi popeth. 

MARWOLAETH:  CHWILIO  AM 
DYSTION 
Roedd  yr  heddlu’n  chwilio  am  dystion 
ar  ôl  i  ddyn  53  oed  gael  ei  ladd  rhwng 
Cyffordd 32 a 33 yr M4 yng Nghoryton. 
Dylai  unrhywun  â  gwybodaeth  ffonio 
uned yr heddlu yng Ngwaelod­y­garth. 
Bu  farw’r  dyn  yn  y  fan  a’r  lle  ddydd 

Sul,  Tachwedd  26,  ar  ôl  i  gar  arian 
Volkswagen  ei  daro.  Cafodd  lonydd 
gorllewinol  y  draffordd  eu  cau  am 
bedair awr. 

LLOYD MEWN CAE ARALL 
Llongyfarchiadau  i  Lloyd  Toghill,  17 
oed  o  Ffynnon  Taf,  sy  wedi  bod  yn 
nhîm  pêl­droed  Casnewydd  yn 
ddiweddar. 
Dechreuodd Lloyd, sy’n byw yn Heol 

yr  Eglwys  gyda’i  fam  Leslie  a’i  dad 
Carl,  chwarae  i  dîm Pentyrch  pan  oedd 
yn  chwech  ac  roedd  ei  dad  yn  gapten 
tîm  pêl­droed  Ffynnon  Taf  am 
flynyddoedd. 
Yn  y  cyfamser,  chwaraeodd  Dave 

Carrol,  mab  Val  a  Dave  o’r  swyddfa 
bost,  i  dîm  pêl­droed  Ysgolion 
Caerdydd (o dan 15) yn erbyn Ysgolion 
Pen­y­bont. 

DIGWYDDIADAU 
CAPEL  BETHLEHEM,  Gwaelod­y­ 
garth, 10.30am. Rhagfyr 3: Cymundeb; 
Rhagfyr    10:  Manylion  i’w  cadarnhau, 
Gwasanaeth  mewn  cartre  henoed; 
Rhagfyr  17:  I’w  benderfynu;  Rhagfyr 
25:  Gwasanaeth  Nadolig;  Rhagfyr  31: 
I’w benderfynu. 

CYLCH  MEITHRIN  Ffynnon  Taf, 
9.30­12, ddydd Llun tan ddydd Gwener. 
Taliadau: £4.75 y sesiwn. Ti a Fi, 1.15­ 
2.30 bob dydd Mawrth. Taliadau: £1.50 
y sesiwn. 

CYMDEITHAS ARDDWROL 
Ffynnon Taf a’r Cylch: ddydd Mawrth 
cynta’r mis, Clwb Cyn­Aelodau’r 
Lluoedd Arfog, Glan­y­llyn. Manylion 
oddi wrth Mrs Toghill,  029 20 810241. 

Gareth a Fiona



CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

YSGOL GYNRADD 
GYMRAEG 

TONYREFAIL 
Operation Christmas Child 
Casglwyd dros  50  o  focsys  esgidiau  yn 
llawn  anrhegion  ar  gyfer  ymgyrch 
‘Operation Christmas Child’ eleni. 

Cynllun Saff – Rhondda Cynon Taf 
Mae’r ysgol yn ddiolchgar i P.C. Elton a 
P.C. Jones am eu gwaith gyda blwyddyn 
6  yn  ystod  y  tymor.    Mae’r  dosbarth 
wedi mwynhau dysgu sut i gadw’n saff. 

Plant mewn Angen 
Yn  ôl  yr  arfer,  talodd  pawb  ddirwy  i 
hepgor  eu  gwisg  ysgol  i  godi  arian  i 
‘Plant  mewn  Angen’.    Thema’r  dydd 
oedd  smotiau  a  streipiau  a  chodwyd 
£120. 

Rygbi 
Mae’r tîm rygbi yn mynd o nerth i nerth. 
Enillon  nhw  dair  o  bedair  gêm  mewn 
twrnament  yn  Ysgol  Abercerdin  yn 
ddiweddar.  Dyma’r canlyniadau: 
Yr Ysgol 30 – 0 Trewiliam 
Yr Ysgol 25 – 0 Abercerdin 
Yr Ysgol 20 – Cwmlai 0 
Yr Ysgol 0 – Henderforgan 20 

Yn ogystal,  chwaraewyd gêm  yn  erbyn 
Tonyrefail Primary ac enillodd yr ysgol 
o 30 pwynt i 10. 

Elusen Barnardo’s 
Cafwyd  cyfraniadau  tuag  at  Barnardo’s 
adeg  Diolchgarwch  a  chodwyd  bron  i 
£700.  Llongyfarchiadau i Ioan Orchard, 
Blwyddyn   1  a   en i l lodd  wobr 
Barnardo’s. 

Nadolig Llawen a Blwyddyn Newydd 
Dda 
Gobeithio  bod  pawb  yn  mwynhau’r 
Nadolig ac wedi penderfynu siarad mwy 
o  Gymraeg  yn  y  flwyddyn  newydd! 
Mae hi yn amser i addo dewis y ffurflen 
Gymraeg,  ysgrifennu  llythyrau  at  gyrff 
cyhoeddus  yn  y  Gymraeg,  gofyn  am 
wasanaeth Cymraeg  gan  bob  un  cwmni 
a  chorff  cyhoeddus,  cefnogi  grwpiau 
cymunedol  sy’n  gwneud  ymdrech  i 
ddefnyddio’r  iaith,  tiwnio  nôl  at  Radio 
Cymru  ac  edrych  ar  bob  un  rhaglen  ar 
S4C. 

Croesawu Staff Newydd 
Braf  ydy  cael  dechrau  blwyddyn 
newydd  gan  groesawu  staff  newydd  i 
dîm  y  Fenter.  Mae  prosiect  newydd 
ieuenctid  gennym  sef  Sbardun  yn 
Rhydywaun  ac  mae’n  braf  cael 
cr oe sawu   Hywe l   Rober t s   f e l 
Cynorthwyydd  Swyddfa  i’r  prosiect 
yma.  Mae  Nicola  Evans,  Cydlynydd 
Sbardun  a  gweddill  criw  CIC  yn  falch 
iawn o’i  gyfraniad.   Yn ymuno  a’n  tîm 
Cymunedau  yn  gyntaf  yn  Aberdâr  y 
mae  Cath  Craven  a  fu’n  gweithio  gyda 
TWF yn ddiweddar. 

Boreau Coffi, Clybiau Carco a llawer 
Iawn Mwy 
Cysylltwch â’n swyddfeydd yn Aberdar 
a  Llantrisant  am  fwy  o  wybodaeth  am 
ein  gwasanaethau  arferol  y  mae 
cannoedd  o  bobl  yn  treulio  oriau  yn 
mwynhau’r  Gymraeg  yn  ein  cwmni  ni 
bob  wythnos.  Beth  amdanoch  chi? 
Cewch fanylion llawn ein gwasanaethau 
at  www.menteriaith.org  a  chyfle  i 
gofrestru am wybodaeth trwy e­bost o’r 
hyn  sy’n  digwydd  yn  Gymraeg  yn 
Rhondda  Cynon  Taf.    Os  ydych  chi 
eisiau  cyfle  i’ch  plant  siarad  Cymraeg 
neu  gyfle  i  chi  fwynhau  paned  bach 
gyda  siaradwyr  Cymraeg  dewch  atom 
ni.

Siopwch a Chefnogwch ar yr Un Pryd 
Os  ydych  yn  siopa ar  y we  ­  gwnewch 
hynny  trwy  ein  gwefan  ni  a  bydd 
cyfraniad  at  waith  y  Fenter.  Os  ydych 

yn siopa yn Tesco ymunwch a’n system 
tocynnau Tesco a bydd cyfraniad at ein 
gwaith heb i chi dalu ceiniog. Manylion 
gan Geraint Bowen ar 01443 226386. 

Sadwrn Siarad Dysgwyr Pontypridd 
Dewch ar y Sadwrn Siarad nesaf sydd ar 
27ain  Ionawr  2007  ym  Mhrifysgol 
Morgannwg –  byddwch  yn  rhugl  erbyn 
diwedd  y  dydd,  wel,  bron  a  bod,  a 
chewch hwyl hefyd. Manylion gan Leah 
Coles ar 01685 877183 

Steffan Webb 
Prifweithredwr 

Hywel Roberts 

Cath Craven 

Cymunedau’n gyntaf 
Dyma  lun  o  bobl  ifanc  Ysgol  y 
Ddraenen Wen yn cael hwyl a sbri draw 
yn  y  Ffatri  Bop.  Cafodd  y  plant  amser 
arbennig  o  gyffrous  yn  ystod  y  ddau 
ddiwrnod, yn cymryd rhan yn y rhaglen 
newydd o’r enw STAMINA. Cafon nhw 
y  cyfle  i  fod  yn  rhan  o  nifer  o 
weithgareddau  chwaraeon  yn  ystod  y 
sesiynnau  ffilmio!  Cewch  chi  weld  y 
bobl  ifanc  ar  S4C  ar  Dachwedd  27ed, 
Rhagfyr 4ydd a Rhagfyr 11.



10 

EFAIL ISAF 
Gohebydd Lleol: 
Loreen Williams 

Genedigaeth 
Llongyfarchiadau  i  Carys  a  Tony 
Ackerman,  Heol   y  ffynnon   ar 
enedigaeth  merch  fach,  Mali  Elen  ar 
Hydref  24ain. Chwaer  fach  i Megan  ac 
wyres arall i Ed ag Anne Thomas, Heol 
y ffynnon. 

Cydymdeimlad 
Estynnwn  ein  cydymdeimlad  â  theulu 
Robert  a  Bethan  Emanuel,  Tŷ  Gwyn, 
Heol y parc, a Robert wedi colli ei dad­ 
cu  yn  ystod  y  mis.  Roedd  Mr  John 
Emanuel  yn  102  mlwydd  oed  ac  yn 
frodor  o  Fancffosfelen  yn   Sir 
Gaerfyrddin. 
Cydymdeimlwn  hefyd  â  theulu  Mr 

Mervyn Llewellyn, Ffordd y Capel a  fu 
farw’n  ddiweddar.  Estynnwn  ein 
cydymdeimlad  llwyraf  i’w  weddw  a’r 
plant Anthony ac Alyson a’r teulu i gyd. 

Yr Ysgol Feithrin a Chylch Ti a Fi 
Mae’r Ysgol  Feithrin  a’r Cylch Ti  a  Fi 
sy’n cael eu cynnal yn Neuadd y Pentref 
yn mynd  o  nerth  i  nerth. Mewn Noson 
Gwis a Chyri a gynhaliwyd yn Nhafarn 
y  tair  Pedol  yn  Nhonteg  ddiwedd  mis 
Hydref  codwyd  dros  £300.  Hoffai 
aelodau’r  pwyllgor  ddiolch  o  galon  i 
staff y dafarn am eu croeso ac i bawb a 
ddaeth  i’r noson am eu cefnogaeth. Am 
wybodaeth  bellach  am  y  Dosbarth 
Meithrin  a’r  Cylch  Ti  a  Fi  cysylltwch 
gyda’r  arweinydd  Mrs  Siân  Davies  ar 
01443 208806. 

Llwyddiant yn yr Ŵyl Gerdd Dant 
Llongyfarchiadau i aelodau Parti’r Efail 
a’u hyfforddwraig Menna Thomas ar eu 
llwyddiant  yn  yr  Ŵyl  Gerdd  Dant  yn 
Rhosllannerchrugog. Dyfarnwyd y wobr 
gyntaf  i  Menna  a  Gavin  Ashcroft  yng 
nghystadleuaeth y ddeuawd Gerdd dant. 
Mewn  cystadleuaeth  o  safon  uchel 
cafodd  Parti’r  Efail  yr  ail  wobr  yng 
nghystadleuaeth  y  Partïon  Cerdd  Dant 
a’r drydedd wobr yng nghystadleuaeth y 
Partïon Alaw Werin. 

Cyngerdd Côr Godre’r Garth 
Yn  dilyn  llwyddiant  aelodau  Côr 
Godre’r Garth a Chôr CF1 yng Nghapel 
Tabernacl  yr  Ais  yng  Nghaerdydd  ar 
nos  Wener,  tachwedd  24ain  a’u 
hymddangosiad  yn   Stadiwm  y 
Mileniwm  ar  y  prynhawn  Sadwrn  cy  y 
gêm fawr, daw cyfle  i ni yn Efail  Isaf i 
rannu o’u doniau. Bydd y Côr yn cynnal 

eu  Cyngerdd  Nadolig  yn  Y  Tabernacl, 
Efail Isaf ar Nos Sul, Rhagfyr 17eg am 
7.30pm. 
Katherine  Thomas,  telynores  Cwmni 

Opera  Cymru  fydd  unawdydd  gwadd  y 
noson a bydd elw’r noson yn mynd tuag 
at Elusen y Capel yn Lesotho. 

Y TABERNACL 
Bedyddio 
Bu bri mawr ar fedyddio yn ystod y mis. 
Ar  fore  Sul  hydref  29ain  bedyddiwyd 
Mali  Fflur,  merch  fach  Steffan  ac 
ANgharad  Williams,  wyres  John  ac 
Elaine James. Ar Sul y Cymun ar y 5ed 
o  Dachwedd,  bedyddiwyd  pedwar  o 
blant  bach.  Y  ddau  frawd,  Ioan  a 
Steffan,    meibion  Robert  a  Bethan 
Emanuel;  Osian mab Ruth  a  Rhodri  ab 
Ieuan,  ŵyr  John  a  Judith  Thomas  a 
Gwennor  Mair,  merch  fach  Dafydd  a 
Lowri  Roberts,  wyres  Guto  a  Glenys 
Roberts.  Roedd  yn  hyfryd  cael 
croesawu’r  teuluoedd  a  ffrindiau  ledled 
Cymru i’r ddwy oedfa. 

Genedigaeth 
Yn  rhifyn  mis  Tachwedd  Tafod  Elái 
daeth  cyfle  i  longyfarch Geraint Wyn a 
Sara  Davies,  Y  Groesfaen  ar  ddod  yn 
Dad­cu  a  Mam­gu  am  y  tro  cyntaf. 
Erbyn  hyn  mae  wyres  fach  ganddynt. 
Llongyfarchiadau cynnes i Awen a Rhys 
Evans,  Yr  Eglwys  Newydd  ar 
enedigaeth ei merch fach, Lena Elsbeth. 

Hamperi Nadolig 
Diolch  i  Beryl  Rowley  am  drefnu  ac 
addurno’r  hamperi  Nadolig  eleni  eto. 
Diolch  hefyd  i  bawb  o’r  aelodau  a 
gyfrannodd  fwyd  a  nwyddau.  Bydd  yr 
hamperi’n cael eu cyflwyno i bobl ifanc 
s ydd   n ewydd   a da e l   g o fa l   y 
gwasanaethau  Cymdeithasol  ac  yn 
dechrau  bywyd  annibynnol  am  y  tro 
cyntaf. 

Trefn Newydd ar gyfer Nos Sul 
Mae  trefn  newydd  wedi  ei  sefydlu  ar 
gyfer Nos Sul. Mae darpariaeth ar gyfer 
y plant 7 ­ 11 oed, sy’n cael anhawster i 
ddod  i’r  Ysgol  Sul  yn  y  bore  wedi  ei 
drefnu  yng nghartref Eirian ac Ann ym 
Mhenywaun  am  6  o’r  gloch  yr  hwyr. 
Mae’r  grŵp  yma  wedi  mabwysiadu’r 
enw  “Y Twmiaid Bach”. Bydd  aelodau 
teulu  Twm  yn  cyfarfod  yn  y  Festri  fel 
arfer.  I  arbed  i’r  rhieni hynny  sy’n  dod 
ag  aelodau  Teulu  Twm  a’r  Twmiaid 

Bach  i  fynd  adre  a gorfod  dychwelyd  i 
gasgl  eu  plant  bydd  cyfres  o  sgyrsiau a 
thrafodaethau  wedi  eu  paratoi  ar  eu 
cyfer yn y capel. Bydd croeso i unrhyw 
un ymuno yn y cyfarfodydd yma a fydd 
yn dechrau am 6 o’r gloch. 

Trefn  yr  oedfaon  ar  gyfer  Mis 
Rhagfyr a Mis Ionawr 
Rhagfyr 3    Oedfa Gymun o dan ofal y 
Gweinidog 
Rhagfyr 10  Y Parchedig Eirian Rees 
Rhagfyr  17    Dathlu’r  Nadolig  gyda 
phlant  yr  Ysgol  Sul  ac  aelodau  Teulu 
Twm 
Rhagfyr 24  Mr Geraint Rees, Efail Isaf 
am 10.45 
Rhagfyr  24    gwasanaeth  Noswyl  y 
Nadolig  am  10.00  yr  hwyr  (Croesewir 
eitemau unigol, partïon a chorau) 
2007 
Ionawr  7    Oedfa  Gymun  o  dan  ofal  y 
Parchedig Aled Edwards 
Ionawr 14  Mr Emlyn Davies, Pentyrch 
Ionawr 21  Oedfa Deulu 
Ionawr 28  Y Parchedig Derwyn Morris 
Jones 

Gavin Ashcroft a Menna Thomas 

Paned Pontyclun 

Am baned a phryd o fwyd ewch draw i’r 
‘Just  Because’  yn  Heol  Llantrisant, 
Pontyclun.  Cewch  groeso  gan  Lisa  a 
Siobhan  yn  y  siop  goffi  yn  yr hen  fanc 
sy’n  darparu  pryd  ar  frys  a  phrydiau 
ysgafn. Mae’r  caffi  wedi  ei  drwyddedu 
ac ar agor yn hwyr ar nos Iau a Gwener. 
Hefyd mae dewis o gardiau Cymraeg, 

gemwaith  ac  anrhegion  arbennig  yn  y 
siop.

TONTEG A 
PHENTRE’R 

EGLWYS 
Gohebydd Lleol: 

Sylfia Fisher 

Mae NIACE,  y  sefydliad  cenedlaethol  ar  gyfer  addysg oedolion,  yn 
cynnal  ymchwil,  datblygu  a  gwaith  cysylltiedig  â  pholisi  ym maes 
addysg  a  hyfforddiant  ar  gyfer  oedolion  yng  Nghymru  a  Lloegr. 
Dymunwn  lenwi’r  swydd  ddilynol,  fydd  yn  seiliedig  yn  swyddfa 
NIACE yng Nghaerdydd. 

CYMHORTHYDD GWEINYDDOL 
22.5 awr yr wythnos 

(12 canol­dydd i 5.00 pm fyddai orau gennym, ond oriau i’w trafod) 

Graddfa 3, pwyntiau 14­17, £14,364­15,372, 
pro rata am weithio 22.5 awr yr wythnos, £8,734­9,347 

Mae angen profiad o ddarparu cymorth gweinyddol mewn amgylchedd 
swyddfa. Bydd gan yr ymgeisydd llwyddiannus ddefnydd ardderchog o 
TG, yn cynnwys cronfeydd data a dyddiaduron electronig. Byddai’r gallu i 
gyfathrebu yn Gymraeg yn fanteisiol. 

Fel Buddsoddwr mewn Pobl, mae NIACE yn cynnig cyfleoedd ar gyfer 
datblygiad staff ac mae’n ymroddedig i gyfle cyfartal ym mhob agwedd o’i 
waith. 

Dyddiad cau ceisiadau yw dydd Llun 8 Ionawr 2007. Mae 
ffurflenni cais a manylion pellach ar gael gan: 

NIACE Dysgu Cymru, 35 Cathedral Road, Cardiff, CF11 9HB 
Ffôn: 029 20 370900, E­bost: wendy@niacedc.org.uk 
DIM ASIANTAETHAU NA CHYHOEDDIADAU OS GWELWCH YN DDA 
Cwmni cyfyngedig drwy warant rhif cofrestru 260332 ac elusen gofrestredig rhif 1002775 

Siaradwyr dawnus 
Llongyfarchiadau  i Manon Humphreys, 
Illtud  Deiniol  ac  Alun  Evans,  y  tri  o’r 
Padocs, Pentre’r Eglwys  (Mae’n amlwg 
mai pobl siaradus iawn sy’n byw yno) ar 
gael  eu  dewis  i  gynrychioli  eu  hysgol 
yng Nghystadleuaeth Siarad Cyhoeddus 
Gymraeg  y  Rotari  Rhyngwladol.  Fe 
sylwch  nad  wyf  wedi  enwi’r  ysgol  – 
mae  hynny  am  reswm  da  oherwydd 
testun  eu  dadl  oedd  ‘Dylai  disgyblion 
gael  yr  hawl  i  ddewis  enw  eu  hysgol’. 
Fe  lwyddodd Manon  yn  huawdl  iawn  i 
gadw’r  ddysgl  yn  wastad  rhwng  Alun, 

Laura a Nia gyda Glyn Wise 

Mae gwefan newydd ar gyfer hysbysebu 
swydd i   i   s i ar adwyr   Cymr aeg 
www.safleswyddi.com  yn  cael  ei  brofi 
ar hyn o bryd. Mae'n gwbwl dwyieithog 
ond  yn  cael  ei  farchnata  i  siaradwyr 
Cymraeg  sy'n  edrych  am  swyddi 
newydd.  A  fyddai  diddordeb  ganddoch 
chi hysbysebu  eich  swyddi Cymraeg  ar 
Safle  Swyddi  yn  ystod  yr  wythnosau 
nesaf  tra  bo'r  gwefan  yn  cael  ei  brofi? 
Bydd  dim  cost  am  nawr  ­  rydyn  ni 
eisiau gweld os ydy e'n gweithio'n iawn 
ac  yn  denu  digon  o  bobol.  Fe  fydd 
ymgeiswyr  yn  ymgeisio  trwy  glicio  ar 
linc  i'ch  gwefan  chi  neu  eich  e­bost  yn 
syth o safle swyddi, neu wrth gwrs yn y 
ffordd  arferol  o  anfon  CV  trwy'r  post. 
Ar  ôl  y  cyfnod  prawf,  yn  y  flwyddyn 
newydd  fe  fydd  na  lansiad  mawr  o'r 
gwefan  ac  fe  fydd  y  gost  o  hysbysebu 
yn debygol o fod yn ugain punt am bob 
swydd. Hefyd  fe  fydd Safle Swyddi  yn 
rhoi £1 am bob swydd sydd ar  y wefan 
i Fenter Iaith. 
Os ydych chi eisiau trafod ymhellach, 

eisiau  mwy  o  wybodaeth  am  Safle 
Swyddi,  neu  os  oes  ganddoch  chi 
swydd/i  i  roi  ar  y  gwefan  yna  mae 
croeso i chi ffonio ar 01443 843800  neu 
ewch mewn i'r gwefan a llenwi'r tudalen 
­ "Hysbysebu Swydd", neu cysylltwch â 
ni ar post@safleswyddi.com 

oedd yn ffyrnig dros gadw’r enw Ysgol 
Gyfun Rhydfelen ynghyd â’i draddodiad 
a’i hanes a Deiniol oedd llawn mor frwd 
dros gofleidio dyfodol newydd cyffrous 
gyda’r  enw  newydd  ‘Ysgol  Gyfun 
Gartholwg  ­  ac  a  fu’n  ddigon  hy  i 
ddefnyddio  geiriau’r  pennaeth Mr Peter 
Griffiths yn ei erbyn! Derbyniodd y tîm 
ganmoliaeth  uchel  iawn  am  eu  dawn 
siarad  gan  Gadeirydd  y  Beirniaid    Dr 
R.Alun Evans. 

Gwellhad Buan 
Dymunwn  wellhad  buan  i'r  Arglwydd 
Gwilym  Prys  Davies,  Heol  yr  Eglwys, 
Tonteg,  sydd wedi  treulio  cyfnod  yn  yr 
ysbyty yn ddiweddar. 

Cymdeithasu yn Gymraeg yn Lloegr 
Mae nifer o bobl ifanc yr ardal ar hyn o 
bryd  yn  treulio  cyfnod  yn  Lloegr  yn 
dilyn cyrsiau gradd mewn prifysgolion a 

braf  yw  cael  dweud  nad  ydyn  nhw’n 
gadael  eu Cymreictod ar  ôl wrth  groesi 
Pont  Hafren.  Yn  y  llun  mae  Laura 
Jenkins a Nia Brookes sy’n sicrhau nad 
yw’r  Gymraeg  yn  cael  ei  anghofio  ym 
Mhrifysgol  Durham.  Mae  Laura  yn 
astudio  Ieithoedd Modern  yng Ngholeg 
“St.  Aidan’s”  ac  mae  Nia  yn  astudio 
Ffiseg  yng  Ngholeg  “Collingwood”. 
Mae’r  ddwy  wedi  ymgartrefu’n  dda 
iawn  ym  Mhrifysgol  Durham  a  rhan 
bwysig  o’u  bywyd  cymdeithasol  yw 
Cymdeithas  Gymraeg  y  Brifysgol.  Fe 
fyddwch  chi’n  siŵr  o  nabod  y  bachgen 
ifanc sy’n cadw cwmni iddyn nhw ­ neb 
llai  na  Glyn  Wise,    arwr  y  gyfres  Big 
Brother ddaeth i ymweld â’r gymdeithas 
fis Hydref. Fe  fwynheuodd pawb noson 
ardderchog yn ei gwmni. 
(Os  oes  newyddion  gan  unrhyw  un 

ohonoch  am  gymdeithasau  Cymraeg 
eraill  tebyg  cofiwch  eu  rhannu  â  ni. 
Anfonwch  nhw  naill  ai  drwy  e­bost  at 
sylfia@yfishers.freeserve.co.uk  neu 
ffoniwch 01443 218 266.)

Llond hosan o 
lyfrau i blant! 

Mae’r  Nadolig  hwn  yn  argoeli’n  dda  i 
ddarllenwyr  brwd  yng  Nghymru,  gyda 
nifer o lyfrau yn dod a’r Nadolig yn fyw 
i  blant  ifanc  –  gan  gynnig  dewis  o 
anrhegion  arbennig  ar  gyfer  pob  Sion 
Corn yng Nghymru. 
Nofel  ddilyniant  i  Fferm  Ffion  ydi 

Stablau Seren gan Eurgain Haf Evans, a 
nofel  i  blant  ar  ffurf  barddoniaeth  Y 
Tandem Hud gan Mererid Hopwood. 
Nofel  antur  afaelgar  ydi  Tu  Cefn  i’r 

Cyfan  gan  Elgan  Philip  Davies,  cyn­ 
ennillydd Gwobr Tir Na n­Og. Hanes tri 
ffrind  yn  eu  harddegau  sy’n  ceisio 
canfod  yr  holl  atebion  I  ddirgelwch 
ffynhonnell y pwerau tywyll sy’n rheoli 
bywydau trigolion pentref Blaencelyn. 
Dwy  gyfrol  o  gerddi  i’w  mwynhauu 

a’i rhannu gan fardd plant cyntaf Cymru 
Myrddin ap Dafydd ydi Cerddi Cyntaf a 
Odl­Dodl Dolig. Mae yma nifer o gerddi 
sy’n cosi’r glust ac yn tanio’r dychymyg 
ar  bob  math  o  themau  difyr  ac  mae’r 
cyfrolau  yn  cynnwys  lluniau  lliwgar  a 
chyfoethog  gan  arlunwyr  penigamp. 
Mae Cerddi Cyntaf yn  llawn trysorau o 
gerddi  syml,  cerddi  digri,  cerddi  byrion 
a  rhai  hir  ­  i  gyd  yn  wreiddiol  ac  yn 
hawdd iawn i'w darllen a'u llefaru. Stori 

YSGOL GYFUN 
RHYDFELEN 

OEDIPUS 
Aeth myfyrwyr drama Blynyddoedd 12 a 13 
i weld cynhyrchiad o Oedipus ar yr 20fed o 
Fedi.  Perfformiwyd y ddrama yn yr Ustinov 
Studio,  sydd  ynghlwm  â’r  Theatre  Royal, 
Caerfaddon,  gan  y  cwmni  Actors  of 
Dionysis. 
Cafodd  y  myfyrwyr  brofiad  gwerthfawr 

iawn gan eu bod yn astudio’r testun ar gyfer 
eu  cwrs  Level  A.    Cafodd  y  ddrama  ei 
ysgrifennu  oddeutu  425cc,  gan  Sophocles  o 
Athens.   Stori trasiedi yw Oedipus am ddyn 
a gafodd broffwydoliaeth  amdano ei hun yn 
lladd ei dad ac yn priodi ei fam. 
Er  yr  holl  ymdrechion  gan  ei  rieni,  ac 

Oedipus ei hunan, a'r teulu a’i fabwysiadodd 
ar ôl  i’w rieni geisio ei lofruddio, fe gaeth y 
broffwydoliaeth ei gyflawni. 
Er  bod  diwylliant  ac  iaith  y  ddrama  yn 

wahanol  iawn  i’r  oes  heddiw,  roedd 
perfformiadau'r  pedwar  actor  yn  wych,  yn 
agor  y  digwyddiadau  a’r  teimladau  i’r 
gynulleidfa.    Disgleiriodd  y  prif  actor,  sef 
Ben  Ingles,  gan  ddal  sylw'r  gynulleidfa 
gyda’i berfformiad pwerus. 

GUYS AND DOLLS 
Ar nos Lun glawog aethom fel criw o’r ysgol 
i  weld  perfformiad  o  Guys  and  Dolls  yng 
Nghanolfan  y  Mileniwm  yng  Nghaerdydd. 
Cawsom amser bendigedig yn gwylio’r  sioe 
­ y dawnsio gwych, y caneuon cyfarwydd â’r 
perfformiadau  gwych.    Roedd  hi’n  anodd 
peidio  codi  ac  ymuno  yn  yr  hwyl!    Y  gân 
orau oedd “Sit down your rockin’ the boat”. 
Roedd  y  symudiadau  a’r  hiwmor  yn 
arbennig.   Roedd caneuon enwog  fel  “Luck 
be  your  lady  tonight”,  hefyd  yn  wych  i’w 
gwylio.    Roedd  y  tywyllwch  a’r  gwres  yn 
golygu  fod  ambell  i  athro  yn  gallu  cael 
napyn  bach  ond  am  y  gweddill  ohonom 
cawsom  amser  hyfryd.    Diolch  i’r  Adran 
Ddrama a Cherddoriaeth am drefnu. 

ARDDANGOSFA GELF 
Yn  ddiweddar  roeddem  ni  disgyblion 
Blwyddyn  12  a  13  yn  ddigon  ffodus  i 
arddangos  ein  gwaith  celf  a  dylunio  yn 
neuadd pentref Efail Isaf. 
Yno  cawsom  y  cyfle  i  gwrdd  â  Jane 

Davidson, a  chymdogion newydd yr  ysgol  i 
drafod ein gwaith, ac  i werthfawrogi gwaith 
artistiaid lleol. 
Cawsom  ein  hysbrydoli  gan  waith  yr 
artistiaid,  ac  rwy’n  siŵr  bydd  eu  gwaith  yn 
sylfaen i’n gwaith ninnau ym Mlwyddyn 13 

Seren Evans, Blwyddyn 13. 

JEANS FOR GENES 
Ar ddydd Gwener y 6ed o Hydref casglodd y 
6ed  dosbarth  £100  tuag  at  yr  elusen  Jeans 
for  Genes  drwy  wisgo  jins  gyda’u  gwisg 
ysgol. 

PLANT MEWN ANGEN 
Ar  ddydd  Gwener  y  17eg  o  Dachwedd 
casglwyd £798.64 ar gyfer Plant Mewn 
Angen. 

“AN INSPECTOR CALLS” 
Yn gyntaf rhaid i fi longyfarch J. B. Priestly 
am greu drama mor arbennig a gwefreiddiol 
ac  yn  ail,  mae’n  rhaid  i  mi  longyfarch 
cyfarwyddwr  y  sioe,  Barry  Kyle,  a’r  cast  o 
Theatr  y  Sherman  yng  Nghaerdydd  am 
berfformio  sioe  mor  anhygoel,  buaswn  yn 
fodlon  talu  i’w  weld  eto!    Gyda  chast  o 
actorion  o  bob man  ym Mhrydain  ac  o  bob 
maes  o deledu a  theatr,  doedd  dim problem 
dod  a’r  cymeriadau  yn  fyw,  fel  tasen  nhw 
wedi neidio yn syth o eiriau J. B. Priestly. 
Roedd  pob  actor  ac  actores  wedi  gwneud 

pob  defnydd  o’r  llwyfan  a’r  propiau,  yn 
enwedig wrth i’r llwyfan gylchdroi a chodi’n 
serth  iawn  ar  y  diwedd.    Yr  actor  a  safodd 
mas  fwyaf  i mi oedd Aaron Cass,  Inspector 
Goole,  G­O­O­L­E.    Roedd  ei  berfformiad 
mor  ardderchog  ac  effeithiol,  fe  wnaeth 
newid  fy  syniad  i  o’r  cymeriad  yn  llwyr. 
Daeth  Aaron  Cass  a  naws  arbennig  i’r 
cymeriad gan effeithio ar bawb ar y  llwyfan 
ac  yn  y  gynulleidfa gyda’i  sgiliau  arbennig. 
Roedd  y  llwyfan  hefyd  wedi  ychwanegu  at 
lwyddiant  y  sioe,  gan  gylchdroi  ar  ôl  pob 
uchafbwynt  er  mwyn  helpu  newid 
awyrgylch yr “ystafell”. 
Ond diwedd y sioe oedd yr uchafbwynt, fe 

gododd  y  llwyfan  i  fod  yn  serth  iawn  gan 
achosi i rhai o’r cymeriadau lithro oddi arno, 
fel  tasen  nhw’n  cwympo  o  ganlyniad  i 
effaith y  llofruddiaeth.   Effeithiol  iawn.   Yn 
wir,  roedd  y  perfformiad  yn  werth  yr  £8 
wnaeth  disgyblion  Blwyddyn  11  dalu  i’w 
weld. Arbennig o dda! 

Bethan Woods, Blwyddyn 11 

DYDDIADUR ALLTAITH YSGOL 
RHYDFELEN A CHOLEG 
ELLESMERE I BORNEO, 

HAF 2006 Parhad 

Mewn i’r goedwig 
Ar ôl  treulio dau ddiwrnod yn dod  i  arfer â 
gwres  a  lleithder  yr  aer  trofannol  yn  Kota 
Kinabalu  (K.K),  daeth  yr  amser  i  flasu 
bywyd yn y jwngl go iawn! 
Cyrhaeddom  bentref  bach wedi  ei  lynu  ar 

ochr  mynydd  coediog  mwyaf  De  Orllewin 
Asia  sef  Kinabalu  (dros  4000m)  lle’r  oedd 
cwn ac ieir hanner gwyllt yn pendwmpian yn 
ddiog yng ngwres yr haul ar y ffordd o flaen 
y  bws  mini,  a  oedd  yr  un  lled,  ar  ffordd  ei 
hun!
Cawsom groeso cynnes gan y pentrefwyr a 

oedd  yn  byw  yn  iach,  ar  uchder  mwy  na’r 
Wyddfa!  Aethom  draw  i  gyfarfod  ein 
tywyswyr  am  y  tridiau  nesaf,  sef  Maik, 
Jimmy  a  Dansun,  tri  dyn  ifanc  tua  phum 
troedfedd  o  uchder,  ond  gyda  choesau  fel 
bonion derw! 
Cerddom am tua dwy awr cyn cyrraedd y 

“Survival  Camp”,  a  oedd  yn  cynnwys 
pedwar  “cwt  to  sinc”  heb  ochrau!  Fan  hyn 
fydd ein cartref am y tair noson nesaf…… 
Ymdopi â’r jwngl 
Ar  ein  diwrnod  cyntaf  o  fyw  yn  wyllt, 
aethom o gwmpas y fforest law yn dysgu am 
ei  phlanhigion  a’r  anifeiliaid  o’n  cwmpas. 
oedd  yn  syndod  pa mor  heddychlon  oedd  y 
fforest,  ond eto mor swnllyd gyda’r  adar yn 
clochdar  eu  tiwn  ryfeddol,  yn  cystadlu 
gyda’r  pryfed  niferus  a  oedd  eto  yn  canu’n 
uchel iawn yn y canopi gwyrdd. 
Daethom  ar  draws  rhyfeddodau  mawr  a 

syfrdanol  ar  ein  taith  drwy’r  gwyrddni  yn 
cynnwys  y Miltroed Mawr (giant millipede) 
a fu’n croesi ei’n llwybr sawl tro. 
Yna death y nos… 
Erbyn  4.30  y  prynhawn  roedd  y  fforest  yn 
tywyllu, erbyn 6.30 roedd hi’n dywyll fel bol 
buwch!  Doedd dim ond un peth i’w wneud, 
eistedd  o  gwmpas  y  tân,  a  gorffwyso,  a 
dweud a hel straeon, a chael ein swper o gyri 
faedd gwyllt gyda rhedyn a reis. 
Bu’r tywyswyr yn gwmni difyr yn sôn am 

yr  anifeiliaid  a’r  ysbrydion  a  oedd  o’n 
cwmpas yn ystod y nos! 
Tua  10  o’r  gloch  roedd  pawb  wedi  llwyr 

flino  ac  yn  barod  am  y  gwely,  sef  mat  o 
fambŵ  a  llen  gwrth  fosgito.  Adeg  yma  o’r 
nos  roedd  corau  anifeiliaid  y  dydd  yn 
clwydo,  ac  roedd  hi’n  amser  i’r  shift  nos,  a 
oedd  yr  un mor uchel!   Ond  cysgodd  pawb 
fel y meirw. 

CLANG, CLANG, CLANG ….. 5 o’r gloch, 
amser codi a chael brecwast! 

Mwy o hanes yn y rhifyn nesaf. 

sy'n odli yw Odl­Dodl Dolig. Mae teulu 
Huw  Ifan  hefyd  wrthi'n  paratoi,  yn 
gwneud  y  pwdin,  addurno'r  goeden  a 
gyrru  bocsys  sgidiau  i  blant  mewn 
angen.  Felly os ydych yn prynu ar gyfer 
Nadolig cyntaf eich plentyn, i blant bach 
anturus  neu  blentyn  sy’n  awyddus  i 
helpu  yn  y  tŷ,  mae  digon  o  ddewis  o 
lyfrau Cymraeg y Nadolig hwn.

YSGOL GYFUN 
LLANHARI 

Pêl Rwyd. 
Fe  fu’r   ysgol  yn  cystadlu  yn 
nhwrnament  yr  Urdd  yng  Nghaerdydd 
yn ddiweddar a chael tipyn o lwyddiant. 
Daeth Bl 9 a 10 ac Bl 11 a 12 yn ail yn 

eu  grwpiau  ond  fe  ddaeth Bl  7  ac 8  yn 
ail  drwy’r  twrnament  i  gyd  yn  erbyn 
Ysgol  Lliswerry  yng  Nghasnewydd  a 
enillodd. Llongyfarchiadau iddynt. 

Hoci. 
Mae  Mari  Thomas  o  Fl  12  a  Louise 
Jones o Fl 11 eu dwy wedi cael eu dewis 
i  fod  yn  gapteiniaid  eu  timau  Hoci  i’r 
Sir. 
Mae Mari hefyd  yn cael cymryd  rhan 

yn nhreialon hoci de Cymru. Pob lwc i’r 
ddwy ohonynt. 

Aled Siôn Davies Bl 11. 
Mae  Aled  sydd  ym  mlwyddyn  11  yn 
athletwr  o  fri.  Mae  e  yn  cystadlu  ar 
daflu  y  ddisgen,  pwysau  a  gwaywffon 
dros Gymru  a  Prydain  Fawr, mae  e  yn 
dal  record  y  byd  am  daflu  y  ddisgen  o 
dan 16 oed. 
Mae Aled hefyd yn nofio dros Gymru 

ac yn ymarfer hyn i gyd yn UWIC. 
Mae  Aled  wedi  cael  ei  wahodd  i 

gystadleuaeth Young Sports Personality 
of  the Year  sydd  yn  cael  ei gynnal  yng 
Ngwesty  y  Cel t ic  Manor  yng 
Nghasnewydd  ar  Ragfyr  4ydd.  Mae 
Aled  yn  gwybod  yn  barod  y  bydd  e  yn 
cynrychioli  Phrydain  yn  y  Gemau 
Olympaidd  yn  Llundain  yn  2012  ac 
unrhyw  gystadleuaeth  arall  dros  y  byd. 

Aled Siôn Davies 

Mynydd Kinabalu (dros 4000m). 
Yr olygfa o’r pentref. 

Ystafell y merched 

Miltroed Mawr (tua 20 cm) 

Alltaith Rhydfelen 
Lluniau o’r Jyngl 

Llongyfarchiadau  mawr  iawn  iddo  a 
dymuniadau gorau am y dyfodol. 

Elin Davies,  a Mia  James Bl  11,  Iolo 
James Bl 12. 
Mae  Elin,  Mia  ac  Iolo  wedi  cael  eu 
dewis  i  fod  yn  rhan  o  gorws  “Cwmni 
Ieuenctid  Cymru”  sydd  yn  mynd  i 
berfformio  Breuddwyd  Gŵyl  Ifan  ­ 
cyfieithiad  o  Midsummer  Night’s 
Dream. 
Cafodd  y  tri  ohonynt  wrandawiad  ac 

roedd  yn  rhaid  iddynt  baratoi monolog, 
ac  wedyn    llwyddodd  y  tri  gael  ei 
derbyn yn y cast ar gyfer Talaith y De. 
Fe fydd yr ymarferion yn cychwyn ym 

mis  Mawrth  ac  fe  fydd  y  cast  yn  aros 
gyda'i  gilydd  am  2  flynedd.  Fe  fydd 
Elin,  Mia  ac  Iolo  yn  mynychu  cwrs 
actio  a  chanu  yng  Nglanllyn  yn  ystod 
gwyliau'r Pasg lle y byddant yn cwrdd â 
gweddill cast o’r taleithiau eraill. 
Pob lwc gyda’r gwaith yma Elin, Mia 

ac Iolo. 

www.mentercaerdydd.org 

Gwyl Aeaf Caerdydd 
Unwaith  eto  eleni,  bydd  Menter 
Caerdydd yn cynnal nosweithiau o ganu 
carolau  Cymraeg  yng  Ngŵyl  Aeaf 
Caerdydd.  Fe  fydd  y  corau  yn  canu 
rhwng 7yh a 9yh ger yr iâ. Dewch draw 
i fwynhau’r awyrgylch Nadoligaidd!! 

Dyma’r dyddiadau: 
Nos Iau, Rhagfyr y 7fed   Côr y Gleision 
Nos Fercher, Rhagfyr y 13eg  Côr n’wal 
Nos Iau, Rhagfyr y 14eg Côr CF1 
Nos Lun, Rhagfyr y 18fed Côr Canna 

Panto – PWYLL PIA’I 
Mae’r  Fenter  wedi  bod  yn  cyd­weithio 
gyda  Chwmni  MEGA  dros  yr 
wythnosau diwethaf i sicrhau bod Panto 
blynyddol  y  cwmni  yn  dod  i  Gaerdydd 
eleni.  Yn  ffodus,  rydym  wedi  medru 
sicrhau  un  perfformiad  yn  unig  yn 
Theatr y Sherman, Nos Sadwrn,  Ionawr 
13  am  7.30yh.  I  sicrhau  tocynnau 
cysylltwch  â  Swyddfa  Docynnau’r 
Sherman ar 20 646900. 

Taith Menter Caerdydd o amgylch stiwdio 
Pobol y Cwm yn ddiweddar. 

Hwyl Hanner Tymor 
Bu cannoedd o blant cynradd a meithrin 
yn  mwynhau  gweithgareddau'r  Fenter 
dros  Hanner  Tymor.  Daeth  Heather 
Jones  i  roi  sesiwn  canu  i  blant  cynllun 
Treganna ac yn y llun mae Sali Mali yn 
diddanu  plant  yn  Miri  Meithrin  yn 
Channel View, Grangetown. Am  fwy  o 
wybodaeth  am  weithgareddau  meithrin 
neu  Gynlluniau  Gofal  y  Fenter, 
cysylltwch  â  Rachael  Evans  yn  y 
swyddfa.

Sunday Times 
Roedden yn falch o weld bod ein hysgol 
ni yn un o’r ysgolion cynradd gorau yng 
Nghymru  eleni  eto  yn  ôl  y  Sunday 
Times. 

Apêl Blue Peter 
Rydym  ni  wedi  casglu  8  sachaid  o 
esgidiau  i  Apêl  Blue  Peter.  Fe  fyddan 
nhw’n  cael  eu  gwerthu  er  mwyn  codi 
arian  i  brynu  nwyddau  arbennig  i’w 
hanfon  i  wella  bywydau  plant  a  phobl 
yn Malawi. Diolch  i Emily a Siwan am 
ein gwneud yn ymwybodol o’r Apêl. 

‘Operation Christmas Child’ 
Casglodd yr ysgol 133 o focsys ar gyfer 
‘Operation  Christmas  Child’  eleni  a 
buom  yn  helpu  eu  llwytho  i  gefn  car 
mawr Mr Evans. 

Plant Mewn Angen 
Ar  ddiwrnod  Plant  Mewn  Angen 
gwisgodd y plant a’r staff i gyd hetiau, a 
bu  rhai’n  brysur  yn  gwerthu  cacennau 
blasus  iawn. Codon ni  £700!  i  gyd. Da 
iawn bawb! 

Pêl­Rwyd 
Fe ddaeth tîm o ysgol Pencae i chwarae 
pêl­rwyd  yn  ein  herbyn.  Enillon  ni  yn 
erbyn  tîm  Blwyddyn  6    o  15  i  0.  Ond 
gan na ddaeth Pencae â thîm Blwyddyn 
5, chwaraeodd Blwyddyn 5 Creigiau yn 
erbyn tîm Blwyddyn 6. Enillon nhw  o 5 
i 0 ond chwaraeodd tîm Blwyddyn 5 yn 
arbennig o dda gan gofio mai hon oedd 
eu gêm gyntaf! Cawson ni lawer o hwyl 
ond  y  darn  gorau  oedd  cael  bisgedi 
siocled ar y diwedd! 

Gwibdaith Dosbarth 4 
Roedd  Dosbarth  4  wedi  mynd  i 
Techniquest  i  weld  sioe  am  drydan  a 
magnetedd.  Fe  gymerodd  Ffion, Celyn, 
Kate  a Tomos  ran  yn  y  sioe  ­  Celyn  a 
Kate  yn  y  rhan  am  fagnetau,  a  Ffion  a 
Tomos  trwy wneud cylched drydanol. 

Pêl­droed 
Fe  aeth  tîm  pêl­droed  yr  ysgol  i 
dwrnamaint  pêl­droed  yr  Urdd  yng 
Ngerddi  Sophia.  Chwaraeon  ni  chwe 
gêm. Enillon ni un, collon ni un a chael 
pedair  gêm  gyfartal.  Roedden  ni’n  reit 
falch ohonom ein hunain gan ein bod ni 
wedi dod yn ail yn ein grŵp. 

Ffair Lyfrau 
Mae’r  ysgol wedi  cynnal  ffair  lyfrau  yr 
un pryd â’r ddwy noson agored. 

Mr Evans 
Eleni  mae  Mr  Evans,    y  prifathro  yn 
dathlu  25ain  mlynedd  yn  Ysgol 
Gynradd  Creigiau.  Llongyfarchiadau 
calonnog  iddo  oddi  wrth  bawb  yn  yr 
ysgol a gobeithio y  bydd  yn parhau am 
amser hir eto. 

Llongyfarchiadau 
Mae baban arall wedi ei eni i un o staff 
yr  ysgol  sef,  Charlie,  baban  bach  Mrs 
Willis. Mae hi wrth ei bodd 
gydag aelod newydd y teulu. Roedd hi’n 
hyfryd gweld y teulu  cyfan yn yr ysgol. 
Pob lwc i Charlie bach yn y dyfodol. 

Yr Heddlu 
Daeth  P.C.  Gwynne  i  ymweld  â 
Dosbarth 1. Dangosodd hi wisg ac offer 
yr heddlu a chafodd Lowri gyfle i wisgo 
fel  plismones.  Siaradodd  P.C  Gwynne 
am  y  rhif  argyfwng  999  hefyd. 
Gobeithio na fydd ei angen! 

Theatr Bypedau Splott 
Ar Dachwedd 22 daeth Theatr Bypedau 
Splott i berfformio Fferm Ffal Di Ral i’r 
Feithrin Dosbarth 1 a 2 mwynheuodd y 
plant  y  sioe  ac  maen  nhw’n  edrych 
ymlaen at yr ymweliad nesaf ohonynt. 

Damwain 
Mae  Christopher  yn  Nosbarth  1  wedi 
cwympo  ac mae wedi  cael  pwythau  yn 
ei ben. Rydym yn dymuno’n dda iddo. 

Gwibdaith 
Aeth  Dosbarth  6  ar  wibdaith  i 
Amgueddfa  Genedlaethol    Cymru 
oherwydd  eu  thema  yw    Pobloedd 
Cynnar.  Dysgon  lawer  wrth  gerdded 
trwy  arddangosfa  Esblygiad  Cymru. 
Cawson ni amser da yn gwrando ar Mr 
Brazzil yn siarad am Oes yr Iâ a gwylio 
lluniau archeolegwyr  yn gweithio a bod 
yn  dditectifs  gyda  ffosilau.  Diwrnod 
gwerth chweil yn wir! 

Gwibdaith Sain Ffagan 
Roedd Dosbarth 1 a 2 wedi cael hwyl yn 
Sain  Ffagan  er  ei  bod  hi’n  arllwys  y 
glaw.  Roedden  nhw  wedi  edrych  yn 
arbennig ar y ceginau yn y tai a’r castell. 
Fe  ddysgodd  y  plant  lawer  yno  a 
mwynhau yr un pryd. 

Eisteddfod 
Genedlaethol Cymru 

Caerdydd a'r Cylch 2008 
Efallai  bod  Awst  2008  yn  edrych  yn 
weddol  bell  i  ffwrdd  ar  hyn  o  bryd  i'r 
rhan  fwyaf  ohonoch,  ond  i'r  Pwyllgor 
Apêl  Lleol  sydd  wedi  ei  sefydlu  i 
gefnogi cynnal Eisteddfod Genedlaethol 
Cymru 2008 yng Nghaerdydd a'r Cylch, 
yna mae'r cloc yn prysur gerdded. 
Mae targed o £20,000 wedi ei osod fel 

nod  i  ardal  Pentyrch,  Creigiau  a 
Gwaelod­y­garth,  (heb  anghofio  hefyd 
am ardal gyfagos Ffynnon Taf)  ac mae 
angen  cymorth  pawb  o'r  herwydd  i 
ysgwyddo'r baich a hwyluso'r gwaith. 
Nid  Eisteddfod  ar  gyfer  y  detholedig 

yw'r Genedlaethol, ac nid dyletswydd yr 
ychydig  yn  unig  ydi  trefnu a  chefnogi'r 
Apêl hon. Yn hytrach mae'n Eisteddfod 
i  bob  un  ohonom,  y  Di­Gymraeg  yn 
ogystal  â'r  rhai  Cymraeg  eu  hiaith. 
Mae'n  fôr o gân  , yn harmoni o  leisiau, 
yn  dapestri  o  ddawns,  yn  gain  ei 
chelfyddyd,  yn  benllanw  o  nofelau  a 
barddoniaeth,  yn  fan  cwrdd  â  hen 
ffrindiau, yn wych o basiant ac o Ŵyl. 
Mae'r  Pwyllgor  Apêl  Lleol  felly  yn 

eich  gwahodd,  fel  unigolion  a 
Chymdeithasau,  i  ymuno  yn  y  dasg  o 
sicrhau llwyddiant yr ymgyrch yn lleol , 
gan  ddangos  trwy  hynny  i  Gymru 
benbaladr  fod  y  gwerthoedd  gorau 
rheini  yn  perthyn  i'n  plwyf  ninnau  yn 
ogystal. 
Bydd digwyddiadau yn cael eu  trefnu 

dros  y  misoedd  (a'r  blynyddoedd  !) 
nesaf  yma,  mewn  ysgol,  Neuadd  a 
Chapel, a byddwn hefyd  yn mynnu bod 
pob  Cymdeithas  a  chlwb  o  fewn  ein 
dalgylch  yn  cael  y  cyfle  un a'i  i  drefnu 
gweithgarwch  eu  hunain  neu  i  gynnig 
cefnogaeth ariannol i'r ymgyrch. 
Bydd aelod o'r Pwyllgor Apêl yn barod i 
ymweld  â'ch  Cymdeithas  yn  ystod 
tymor  y  Gaeaf  i  gynnig  mwy  o 
wybodaeth  am  yr  hyn  sydd  ei  angen 
oddi wrthych. 
Mae aelodau'r Pwyllgor Apêl wedi eu 

dewis  i  gynrychioli  pob  ardal  a  enwyd 
uchod, a gwnewch yn siŵr eich bod  yn 
cysylltu â nhw am gymorth a chyngor. 
Pwy ydynt? 
Cadeirydd:  Rhodri­Gwynn  Jones 
(Pentyrch)  Is­gadeirydd:  Emlyn  Davies 
(Pentyrch).  Ysgifennyddion:  Carol 
Williams  (Pentyrch)  a  Huw  Roberts 
(Creigiau) Trysoryddion: John Williams 
a   Bethan   Gr i ff i t h   (Pen tyr ch ) 
Cynrychiolwyr  Eraill:  Huw  Llywelyn 
Davies (Pentyrch).  June Huws a Hywel 
Wigley (Gwaelod­y­garth) 
Cadwch eich llygaid allan am y rhestr 

digwyddiadau gan obeithio y byddwch i 
gyd  yn  barod  eich  cefnogaeth  a  hael 
eich cyfraniad.



CYLCH MEITHRIN EFAIL ISAF 
Bob Bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 15 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 10 Ionawr 2007 

Dyma gyfle arall i chi 
ennill Tocyn Llyfrau. 

Ar Draws 
1.  Bwgan (4) 
3.  Cyntun, eiliad (8) 
9.  Diwala (7) 
10.  Offeiriad â gofal plwyf (5) 
11.  Gwallus, hereticaidd (12) 
13.  Cytûn (6) 
15.  U n e d   g w e r t h   bw yd   f e l 

cynhyrchydd egni (6) 
18.  Y weithred o goroni (12) 
22.  Cerrig (5) 
23.  Teimlo’n flin am rywbeth (7) 
25.  Cortynnau i arwain cŵn (8) 
26  Colofnau (4) 

I Lawr 
1.  Offeryn i yrru saethau (3) 
2.  Byddaf yn canu (5) 
4.  Drygioni, pla , anfyd (6) 
5.  Defod, tuedd (5) 
6.  Cymhennu (7) 
7.  Ll in yn   sy’n   t rosglwyddo’r 

teimladau  rhwng  y  corff  a’r 
ymennydd (4) 

8.  Gwasanaethu,  gweithio  i  rywun 
arall (6) 

12.  Anifail anwes (2) 
13.  Yn fab i (2) 
14.  Llawenydd, ynfytyn (7) 
16.  Hwyl (6) 

C 
C R O E S A  I  R 

L 

17.  Cardota (6) 
19.  Nodau, marciau (5) 
20.  Mynachlog ac abad yn ben arni (5) 
21.  Baw, bryntni (4) 
24.  Bydd yn dawel! Taw! (3) 

Enillydd croesair mis Medi ­ 
Mrs G Edwards, Pontyclun. 

Atebion Tachwedd 
1  B  2  C  3  D  T  6  C 

B  R  O  N  F  R  A  I  TH  C  Y  W 

A  A  E  N  D  10  N 

D  I  D  W  R  W  B  O  N 

N  D  G  E  N  F  A  W  R 

14  P  I  A  N  O  Y 

H  E  L  F  A  16  E  D  R  Y  S  U 

17  TH  B  O  L  G  I 

C  O  D  A  I  D  16  W  P  B 

L  U  L  A  F  A  L  A  U 

23  I  R  I  E  N  CH 

B  A  D  C  A  R  D  O  D  W  Y  N 

25  D  D  I  Y  N

Nadolig 
y 

Plant 

Lliwiwch 
Siôn Corn 

Talu  nôl  i’r  'Steddfod  oedd  nod  cyngerdd  yng  Nghapel 
Tabernacl,  Caerdydd,    ar  ddiwedd  mis  Tachwedd.  Mae  Côr 
CF1  a  Chôr  Godre’r  Garth  wedi  bod  yn  fuddugol  yn  y  tair 
Eisteddfod  ddiwethaf  ac  roedd  elw  y  noson  yn  cyfranu  at 
gronfa Eisteddfod Caerdydd 2008. 
Eilir Owen­Griffiths yw arweinydd y ddau gôr ac roedd wrth 

ei  fodd  yn  cael  cyfle  i  ddod  â’r  corau  at  ei  gilydd  am  y  tro 
cyntaf. 

Cyngerdd yn rhoi hwb i’r Eisteddfod  A oes eira ar y ffordd? 

Haenen denau o eira dros y Garth yn gynharach eleni 

Yn y 
flwyddyn newydd 

Fyddwch chi‛n mynd i 
ganu yng ngwasanaeth 
y Plygain? 

Ydy‛r Fari Lwyd yn 
dod i‛ch ardal chi? 

Pwy sy‛n cael cerdyn 
ar ddydd Santes 
Dwynwen, Ionawr 25? 

Cyngerdd Nadolig 
Côr Godre’r Garth 

Unawdydd: Katherine Thomas (Telynores) 
7.30yh Nos Sul, 17 Rhagfyr 
Capel Tabernacl, Efail Isaf. 

Elw tuag at elusen y Capel yn Lesotho 

Beth sydd yn un o‛r pasreli hy? Rhaid i 
chi ddatrys y pos yma i gael gweld. 
Mae un llythyren ar gyfer pob rhif. 
Mae‛r ateb yn ddau air.


